


 
Վրաստանի օրգանական օրենք
Աշխատանքի անվտանգության մասին
        (2025 թվականի սեպտեմբերի 1-ի դրությամբ)
Գլուխ I
Ընդհանուր դրույթներ
Հոդված 1. Օրենքի նպատակը և կարգավորման   առարկան
1. Սույն օրենքի նպատակն է որոշել այն հիմնական պահանջները և կանխարգելիչ միջոցառումների ընդհանուր սկզբունքները, որոնք կապված են աշխատավայրում աշխատանքային անվտանգության հարցերի, առկա և կանխատեսելի վտանգների, դժբախտ պատահարների և մասնագիտական ​​հիվանդությունների կանխարգելման, աշխատողների վերապատրաստման, նրանց տեղեկությունների և խորհրդատվության տրամադրման, ինչպես նաև աշխատանքի անվտանգության և առողջության պահպանության հարցերում աշխատողների հավասար մասնակցության հետ։
2. Սույն օրենքը կարգավորում է պետական ​​մարմինների, գործատուների, աշխատողների, աշխատողների ներկայացուցիչների և աշխատավայրում գտնվող այլ անձանց իրավունքները, պարտականությունները և պատասխանատվությունը, որոնք կապված են անվտանգ և առողջ աշխատանքային միջավայրի ստեղծման հետ։
3. Սույն օրենքը կարգավորում է աշխատողների և աշխատանքային տարածքում գտնվող այլ անձանց կյանքի և առողջության պահպանության հետ կապված հարցերը, բացառությամբ այն դեպքերի, երբ այլ հատուկ օրենք սահմանում է այդ անձանց կյանքի և առողջության պահպանության ավելի բարձր չափորոշիչ։
Հոդված 2. Օրենքի գործողության ոլորտը
1. Սույն օրենքը տարածվում  է աշխատանքի անվտանգության ոլորտում տնտեսական գործունեության բոլոր ճյուղերի, այդ թվում,  «Վրաստանի աշխատանքային օրենսգիրք» Վրաստանի օրգանական օրենքով և «Հանրային ծառայության մասին» Վրաստանի օրենքով կարգավորվող աշխատանքային հարաբերությունների վրա։ Սույն օրենքի կիրառման նպատակով Վրաստանի կառավարությունը, սոցիալական գործընկերների հետ խորհրդատվությունից հետո, սահմանում է տնտեսական գործունեության առաջնահերթ ճյուղերը՝ հիմնվելով վերահսկող մարմնի կողմից սոցիալական գործընկերների հետ խորհրդատվությունից հետո տնտեսական գործունեության բոլոր ճյուղերի ռիսկերի գնահատման վրա: Ռիսկերի գնահատման կարգը սահմանվում է Վրաստանի կառավարության որոշմամբ:
11. Եթե հատուկ օրենսդրությամբ կամ դրա հիման վրա այլ բան սահմանված չէ, սույն օրենքի գործողությունը տարածվում է «Ծովագնացների աշխատանքի մասին» Վրաստանի օրենքով սահմանված անձանց նկատմամբ:
2. Սույն օրենքը չի տարածվում՝
ա) Վրաստանի ներքին գործերի նախարարության, Վրաստանի պաշտպանության նախարարության, Վրաստանի պետական ​​հատուկ պահպանության ծառայության, Վրաստանի պետական ​​անվտանգության ծառայության և դրանց ենթակա գերատեսչությունների վրա, եթե սույն օրենքով նախատեսված հարցերը կարգավորվում են Վրաստանի ներքին գործերի նախարարության, Վրաստանի պաշտպանության նախարարության, Վրաստանի պետական ​​հատուկ պահպանության ծառայության և Վրաստանի պետական ​​անվտանգության ծառայության համակարգերում գործող հատուկ օրենսդրություններով, 
բ) արտակարգ և ռազմական դրության ժամանակ աշխատանքային գործունեության վրա՝ Վրաստանի օրենսդրության  համաձայն։ 
2023 թվականի մայիսի 31-ի Վրաստանի № 3047 օրգանական օրենք – կայք, 13.06.2023թ
2025 թվականի հունիսի 26-ի Վրաստանի  № 784 օրգանական օրենք – կայք, 27.06.2025թ․

Հոդված 3. Տերմինների սահմանումը
Սույն օրենքի նպատակների համար դրանում օգտագործված տերմիններն ունեն հետևյալ իմաստները՝
ա) Գործատու – «Վրաստանի աշխատանքային օրենսգիրք» Վրաստանի օրգանական օրենքով նախատեսված ֆիզիկական կամ իրավաբանական անձ կամ անձանց միավորում, որի համար աշխատանքային պայմանագրի հիման վրա կատարվում է որոշակի աշխատանք, ինչպես նաև, «Հանրային ծառայության մասին» Վրաստանի օրենքով  սահմանված հանրային ​​հաստատություն։  
բ) Աշխատող – «Վրաստանի աշխատանքային օրենսգիրք» Վրաստանի օրգանական օրենքով նախատեսված ֆիզիկական   անձ, որն աշխատանքային պայմանագրի հիման վրա գործատուի համար իրականացնում է   որոշակի աշխատանք, ինչպես նաև, «Հանրային ծառայության մասին» Վրաստանի օրենքով  սահմանված հանրային ծառայող։
գ) Այլ անձ – անձ, որը գործատուի թույլտվությամբ կամ այլ պայմանագրի հիման վրա կատարում է աշխատանք կամ իրականացնում է գործունեություն, ինչպես նաև մատակարար, այցելու, արտադրական/աշխատանքային պրակտիկա իրականացնող անձ և այլն։
դ) Աշխատանքային տարածք – բոլոր աշխատավայրերի և այն տարածքների ամբողջություն, որտեղ աշխատողները և այլ անձինք գտնվում են/տեղաշարժվում են ծառայողական նպատակներով, և որոնց ուղղակիորեն կամ անուղղակիորեն վերահսկում է գործատուն։
ե) Աշխատավայր – որոշակի վայր, որտեղ աշխատողը և այլ անձ անմիջականորեն իրականացնում են աշխատանքային գործունեություն։
զ) Աշխատանքի անվտանգություն – աշխատողի և աշխատանքային տարածքում  գտնվող այլ անձանց կյանքը, առողջությունը և ֆունկցիոնալ կարողությունները աշխատանքի բացասական կողմերից պաշտպանելու համակարգ, որը ստեղծում է առողջ և անվտանգ աշխատանքի պայմաններ և ներառում է իրավական, սոցիալ-տնտեսական, կազմակերպչատեխնիկական, սանիտարահիգիենիկ, բժշկական-պրոֆիլակտիկ, վերականգնողական և այլ միջոցառումներ։
է) Կանխարգելում – այն միջոցառումների և ընթացակարգերի համակարգ, որն իրականացնում է  գործատուն,   կամ որոնց իրականացում պլանավորել է գործատուն  գործունեության բոլոր ուղղություններով՝ աշխատանքային գործունեության հետևանքով մասնագիտական ​​ռիսկերի, աշխատավայրում դժբախտ պատահարների, մասնագիտական ​​հիվանդությունների կամ առողջությանը այլ վնասների առաջացումը կանխելու կամ նվազեցնելու համար։ 
ը) Աշխատանքի անվտանգության հարցերով աշխատողների ներկայացուցիչ – անձ, որը ներկայացնում է համապատասխան ձեռնարկության աշխատողների շահերը աշխատանքի անվտանգության հարցերում։
թ) Աշխատանքի անվտանգության մասնագետ – գործատուի կողմից նշանակված/հրավիրված  համապատասխան որակավորում ունեցող անձ, որն աշխատանքային անվտանգության նորմերի խախտումը կանխարգելելու նպատակով ապահովում է աշխատանքային անվտանգության միջոցառումների ներդրում և կառավարում։
ժ) Վտանգ – արտադրական միջավայրի և աշխատանքային գործընթացի (մեքենա-սարքավորումների, նյութերի,   աշխատանքային մեթոդների, շրջակա միջավայրի պայմանների կամ աշխատանքի կազմակերպման)  առանձնահատկություններ, որոնք կարող են վնասել աշխատողի կամ այլ անձի առողջությանը, առաջացնել նրա հիվանդություն կամ նրա առողջությանը ստեղծել այլ խնդիրներ։ 
ժա) Ռիսկ – արտադրական միջավայրի և աշխատանքային գործընթացի գործոնների ազդեցությամբ աշխատողի կամ այլ անձի առողջությանը վնաս հասցնելու կամ նրան այլ վնաս պատճառելու հավանականության աստիճանը՝ համապատասխան հետևանքի ծանրության  աստիճանի նախատեսմամբ։ 
ժբ) Ծանր աշխատանք – աշխատանքային գործընթաց, որը հիմնականում ազդում է մարդու օրգանիզմի հենաշարժողական  համակարգի և ֆունկցիոնալ համակարգերի (սրտանոթային, շնչառական և այլն) վրա, որոնք ապահովում են նրա գործունեությունը, և որը բնութագրվում է ֆիզիկական դինամիկ ծանրաեռնվածությամբ,  բարձրացվող և տեղափոխվող բեռի զանգվածով, կարծրատիպային աշխատանքային շարժումների ընդհանուր թվով, ստատիկ ծանրաբեռնվածության մեծությամբ, աշխատանքային դիրքի ձևով, մարմնի թեքության աստիճանով և տարածության մեջ տեղաշարժմամբ։ 
ժգ) Վնասակար աշխատանք – արտադրական միջավայր և/կամ աշխատանքային գործընթաց, որի ազդեցությունը անձի վրա որոշակի պայմաններում (ինտենսիվություն, տևողություն և այլն) կարող է առաջացնել մասնագիտական ​​հիվանդություն, աշխատունակության ժամանակավոր կամ մշտական ​​​​նվազում, սոմատիկ և վարակիչ հիվանդությունների հաճախականության ավելացում և   սերնդի առողջության խաթարում։
ժդ) Վտանգավոր պայմաններով աշխատանք – արտադրական միջավայր և/կամ աշխատանքային գործընթաց, որը կարող է դառնալ սուր հիվանդության, մարդու առողջության հանկարծակի, կտրուկ վատթարացման կամ մահվան պատճառ։
ժե) Ավելացված վտանգ – վտանգ, որը չի կարող փոխարինվել այլ միջոցներով, որոնք ունեն ավելի պակաս ռիսկ։
ժզ) Ոչ էական  անհամապատասխանություն – անհամապատասխանություն, որը կարող է շտկվել առանց բնականոն աշխատանքային գործընթացը դադարեցնելու, և որը անմիջական սպառնալիք չի ներկայացնում մարդու կյանքի և/կամ առողջության համար։
ժէ) Էական անհամապատասխանություն – անհամապատասխանություն, որի շտկումը պարտադիր է, բայց անհնար է անհապաղ, և որը տվյալ պահին սպառնալիք չի ներկայացնում մարդու կյանքի համար,  սակայն դրա չշտկելը էական սպառնալիք կներկայացնի մարդու կյանքի և/կամ առողջության համար։ 
ժը) Կրիտիկական անհամապատասխանություն – անհամապատասխանություն, որը էական սպառնալիք է ներկայացնում մարդու կյանքի և/կամ առողջության համար, և որի անհապաղ շտկումը պարտադիր է։ 
ժթ) Վնասակար արտադրական գործոններ – արտադրական միջավայրի և աշխատանքային գործընթացի գործոններ, որոնց ազդեցությունը անձի վրա որոշակի պայմաններում (ինտենսիվություն, տևողություն և այլն) կարող է առաջացնել մասնագիտական ​​հիվանդություն, աշխատունակության ժամանակավոր կամ կայուն ​​​​նվազում։
ի) Մասնագիտական ​​​​ռիսկ – մասնագիտական ​​​​գործունեության հետ կապված արտադրական միջավայրի և աշխատանքային գործընթացի գործոնների ազդեցությամբ աշխատողի կամ այլ անձի առողջությանը ուղղակի և անուղղակի վնաս հասցնելու հավանականության աստիճանը,    համապատասխան հետևանքի ծանրության նախատեսմամբ։   
իա) Ռիսկի գնահատում – միջոցառումների համալիր, որը հիմնվում է Աշխատանքի միջազգային կազմակերպության կողմից ճանաչված մեթոդաբանության վրա և ներառում է աշխատավայրում աշխատանքային գործընթացին հետ կապված վտանգների նույնականացում, վերլուծում, գնահատում և կանխարգելիչ միջոցառումների սահմանում։
իբ) Վտանգ ներառող գործոններ – արտադրական միջավայրի և աշխատանքային գործընթացի ֆիզիկական, քիմիական, կենսաբանական կամ ֆիզիոլոգիական գործոններ, որոնք կարող են վտանգ ներկայացնել աշխատողի կամ այլ անձի կյանքի ու առողջության համար և առաջացնել մասնագիտական ​​հիվանդություն կամ առողջության կտրուկ վատթարացում։
իբ․ա) Ֆիզիկական գործոն – արտադրական միջավայրի և աշխատանքային գործընթացի գործոն կամ գործոնների համադրություն, որը կարող է ֆիզիկական վնաս հասցնել աշխատողին՝ ֆիզիկական շփումով կամ առանց դրա, և որը կարող է պատճառ դառնալ սուր հիվանդության, առողջության հանկարծակի, կտրուկ վատթարացման կամ մահվան՝   քանակական բնութագրերին և ազդեցության տևողությանը համապատասխան։
իբ․բ) Քիմիական գործոն – աշխատավայրում առկա քիմիական նյութեր և սուբստանցիաներ,  որոնք կարող են վնաս հասցնել մարդու կյանքին և/կամ առողջությանը և առաջացնել աշխատունակության ժամանակավոր կամ մշտական ​​կորուստ։
իբ․գ) Կենսաբանական գործոն – արտադրական միջավայրում առկա պաթոգեն և ոչ պաթոգեն միկրոօրգանիզմներ, որոնք կարող են վնաս հասցնել մարդու կյանքին և/կամ առողջությանը և առաջացնել աշխատունակության ժամանակավոր կամ մշտական ​​կորուստ։
իգ) Աշխատանքային տարածքում դժբախտ պատահար – աշխատանքային գործընթացի ընթացքում կամ դրա հետ կապված տեղի ունեցած դեպք, որին հետևել է  աշխատողի կամ այլ անձի առողջության  վնասում, աշխատունակության սահմանափակում  կամ կորուստ, մահ կամ նրա անհետ կորած ճանաչում։    
իդ) Վտանգավոր  դեպք – ճանաչելի իրավիճակ (տեխնիկական միջադեպ, բարձրությունից անկում, պայթյուն, հրդեհ, վնասակար նյութերի արտահոսք և այլն), որը կարող է առաջացնել նյութական վնաս և/կամ այլ անցանկալի հետևանքներ։ 
իե) Մասնագիտական ​​հիվանդություն – աշխատողի սուր կամ քրոնիկ հիվանդություն, որը զարգանում է արտադրական միջավայրի և աշխատանքային գործընթացի վտանգավոր գործոնների ազդեցությամբ, հանգեցնում է նրա առողջության վատթարացման և/կամ մասնագիտական ​​աշխատունակության սահմանափակման  կարճ ժամանակահատվածում կամ երկար ժամանակով և սահմանված է Վրաստանի օրենսդրությամբ։
իզ) Անհատական ​​պաշտպանիչ միջոցներ – տեխնիկական և այլ միջոցներ, որոնք օգտագործվում են անհատապես, աշխատողի վրա վտանգավոր գործոնների ազդեցությունը նվազեցնելու կամ կանխելու համար։
իէ) Կոլեկտիվ պաշտպանիչ միջոցներ – տեխնիկական և ինժեներական միջոցների ամբողջություն, որոնք կառուցվածքային և ֆունկցիոնալ առումով կապված են արտադրական միջավայրի և աշխատանքային գործընթացի հետ և նախատեսված են վտանգավոր գործոնները կանխելու կամ նվազեցնելու համար։
իը) Վերահսկող մարմին – Վրաստանի բռնազավթված տարածքներից ներքին տեղահանվածների, աշխատանքի, առողջապահության և սոցապահովման  նախարարության (այսուհետ՝ Նախարարություն)  պետական ​​վերահսկողության ենթակա    հանրային իրավունքի իրավաբանական անձ՝ Աշխատանքի տեսչական ծառայություն։  
2020 թվականի սեպտեմբերի 29-ի Վրաստանի օրգանական օրենք № 7179  – կայք, 05.10.2020թ.  
   Գլուխ II
    Գործատուի ընդհանուր պարտավորությունները
Հոդված 4. Ավելացված վնաս պարունակող ծանր, վնասակար և վտանգավոր պայմաններով աշխատանքների  համապատասխան գործունեությունների գրանցումը     
1. Վրաստանի կառավարության որոշմամբ սահմանված ծանր, վնասակար և վտանգավոր աշխատանք կատարող յուրաքանչյուր անձ պարտավոր է գրանցել համապատասխան գործունեությունը տնտեսական գործունեության գրանցամատյանում՝ Վրաստանի օրենսդրությամբ սահմանված կարգով, և այդ գործունեության սկսման, իրականացման կամ դադարեցման և/կամ նշված գործունեությանը վերաբերող գրանցված տվյալների որևէ գրանցված տվյալի փոփոխության դեպքում դիմել Վրաստանի արդարադատության նախարարության իրավասության ներքո գործող հանրային իրավունքի իրավաբանական անձի՝ Հանրային ռեեստրի ազգային գործակալությունը։
2. Առանց տնտեսական գործունեության գրանցամատյանում գրանցվելու՝ արգելվում է իրականացնել ծանր, վնասակար և վտանգավոր աշխատանքների հետ կապված գործունեություն, որը պարունակում է ավելացված վտանգ։
3. Սույն հոդվածի 1-ին կետով նախատեսված գործունեությունների գրանցման կարգը և պայմանները որոշվում են Վրաստանի արդարադատության նախարարի հրամանով։
Հոդված 5. Գործատուի պարտականությունները
1. Հաշվի առնելով ձեռնարկության չափը, աշխատողների թիվը, աշխատանքային պայմանները, վտանգի աստիճանը, բնույթը և կառուցվածքը, ինչպես նաև համապատասխան ռիսկերը, աշխատավայրում աշխատանքային անվտանգությունն ապահովելու համար գործատուն պարտավոր է իր իրավասության և պատասխանատվության շրջանակներում՝
ա) պահպանել աշխատանքային անվտանգության ոլորտում Վրաստանի օրենսդրությամբ սահմանված իրավական կարգավորող նորմերն ու կանոնները,
բ) հոգալ, որ աշխատողի և աշխատավայրում գտնվող այլ անձանց անվտանգությունն ու առողջությունը չվնասվեն,
գ) ապահովել, որ ֆիզիկական, քիմիական և կենսաբանական վտանգավոր գործոնները սպառնալիք չներկայացնեն աշխատողի և աշխատավայրում գտնվող այլ անձանց անվտանգությանն ու առողջությանը,
դ) գրանցել աշխատավայրում տեղի ունեցած վթարները, մասնագիտական ​​հիվանդությունները և վտանգավոր միջադեպերը և պահանջի դեպքում համապատասխան տեղեկություններ տրամադրել աշխատողին և/կամ աշխատողի ներկայացուցչին,
ե) ապահովել աշխատավայրում տեղի ունեցած վթարների և մասնագիտական ​​հիվանդությունների գրանցումը, հետաքննությունը և հաշվետվությունը՝ համաձայն սույն օրենքի 15-րդ հոդվածի,
զ) պարբերաբար, Վրաստանի օրենսդրությամբ նախատեսված ժամանակահատվածներում.
զ.ա) ստուգել համապատասխան տեխնիկական սարքավորումների անվտանգության վիճակը և փաստաթղթավորել այն,
զ.բ) ապահովել անհատական ​​պաշտպանիչ միջոցների և այլ պաշտպանիչ միջոցների պահպանումը և մաքրումը, վերահսկել դրանց ճիշտ օգտագործումը և անհրաժեշտության դեպքում դրանց ժամանակին փոխարինումը,
է) Վրաստանի օրենսդրությամբ նախատեսված պարբերականությամբ ստուգել, ​​չափել և գնահատել արդյունաբերական միջավայրի հետևյալ գործոնները՝
է.ա) ֆիզիկական գործոններ (ներառյալ ջերմաստիճանը, խոնավությունը, օդի շարժման  արագությունը, ջերմային ճառագայթումը, ոչ իոնացնող ճառագայթումը, իոնացնող ճառագայթումը, արդյունաբերական աղմուկը, ուլտրաձայնային ճառագայթումը, ինֆրակարմիր ճառագայթումը, թրթռումը, գերակշռող ֆիբրոգեն ազդեցության աէրոզոլները (փոշին), լուսավորությունը, աէրոիոնները, էլեկտրական լարումը),
է.բ) քիմիական գործոններ (այդ թվում,  քիմիական սինթեզով ստացված, կենսաբանական բնույթի որոշ նյութեր (հակաբիոտիկներ, վիտամիններ, հորմոններ, ֆերմենտներ, սպիտակուցային պատրաստուկներ) և/կամ նյութեր, որոնց վերահսկման համար օգտագործվում են քիմիական վերլուծության և հայտնաբերման մեթոդներ),
է.գ) կենսաբանական գործոններ (այդ թվում, վիրուսները, կենդանի բջիջները և սպորները, պաթոգեն միկրոօրգանիզմները, պատրաստուկներում պարունակվող միկրոօրգանիզմները՝ պրոդուցենտները):
2.   Ձեռնարկության չափի, աշխատողների թվի, աշխատանքային պայմանների, վտանգի աստիճանի, բնույթի և կառուցվածքի, ինչպես նաև համապատասխան ռիսկերի նախատեսմամբ, գործատուն պարտավոր է աշխատողներին ապահովել ուսուցմամբ (թրեյնինգներով) և հրահանգավորմամբ, ինչպես նաև նրանց հասկանալի լեզվով տրամադրել տեղեկություններ.
ա) աշխատանքային անվտանգությունն ապահովելու համար իրավական և այլ նորմերի և անվտանգ աշխատանքի սկզբունքների վերաբերյալ,
բ) աշխատանքային ընթացակարգերի, մեքենա-սարքավորումների, աշխատանքային տեխնիկայի   և աշխատանքային սարքավորումների անվտանգ օգտագործման և վերանորոգման հրահանգների և ձեռնարկների վերաբերյալ,
գ) արտակարգ իրավիճակների, տարհանման միջոցառումների, ինչպես նաև, դրանց վերահսկման նպատակով իրականացված միջոցառումների վերաբերյալ։
3. Գործատուն սույն հոդվածի 2-րդ կետով նախատեսված ուսուցման (թրեյնինգների) անցկացումը պետք է ապահովի․
ա) աշխատողներին վարձելիս՝ նախքան նրանց կողմից աշխատանքի կատարումը սկսելը,
բ) աշխատողներին այլ աշխատավայր տեղափոխելիս/նրանց աշխատանքը փոխելիս,
գ) նոր տեխնոլոգիական գործընթացների և աշխատանքային մեթոդների ներդրումից առաջ՝ նախքան նոր մեքենա-սարքավորումների օգտագործման  և/կամ մինչև արտադրական գործընթացի փոփոխություններ  կիրառելը,
դ) կրկնական՝ իր կողմից սահմանված պլանի համաձայն կամ անհրաժեշտության դեպքում։
4. Սույն հոդվածի 2-րդ և 3-րդ կետերով նախատեսված ուսուցումը (թրեյնինգները) և հրահանգավորումն անցկացվում է   աշխատանքային ժամերին։ Թրեյնինգների համար բաց թողնված օրերը համարվում են հարգելի և  հատուցվում են գործատուի կողմից՝ աշխատանքային ժամերին համամասնորեն։ Ուսուցումը (թրեյնինգները) և հրահանգավորումը աշխատողներին պետք է տրամադրվեն անվճար։ 
5.   Ձեռնարկության չափի և գործունեության առանձնահատկությունների նախատեսմամբ, գործատուն պարտավոր է աշխատողներին, աշխատողների ներկայացուցիչներին, աշխատանքի անվտանգության մասնագետին և/կամ աշխատանքային տարածքում գտնվող այլ անձի   տրամադրել տեղեկություններ, որոնք կվերաբերեն․   
ա) մասնագիտական ​​ռիսկերին և վնասակար արտադրական գործոններին, որոնք կապված են աշխատատեղի հետ, և աշխատողների առողջության վրա դրանց հնարավոր ազդեցության, ինչպես նաև դրանցից պաշտպանվելու մեխանիզմների հետ, 
բ) ռիսկերին, որոնց առջև կարող են հայտնվել աշխատողները,  և ռիսկերի հետևանքների գնահատմանը, այդ թվում՝ գործատուի կողմից ձեռնարկված աշխատանքային անվտանգության և կանխարգելիչ միջոցառումներին,    
գ) արտակարգ իրավիճակներին, տարհանման պլաններին և վտանգի աճի դեպքում ձեռնարկվելիք միջոցառումներին, ինչպես նաև վթարի կամ հրդեհի դեպքում իրականացվող միջոցառումների և ընթացակարգերին,   
դ) արգելքներին, որոնք կապված են ձեռնարկություն մուտք գործելու, այնտեղ գտնվելու և այնպիսին աշխատանքներ կատարելու հետ, որոնք վտանգ են ստեղծում  աշխատողի կյանքին և/կամ առողջությանը,   
ե) որոշակի աշխատանքների կատարման հետ կապված Վրաստանի օրենսդրությամբ սահմանված արգելքներին: 
6. Գործատուն իրավունք չունի աշխատանքի ընդունել 18 տարեկանից փոքր անձի (անչափահասի)   այնպիսի աշխատանքի, որը,   դրա կատարման բնույթի կամ հանգամանքների նախատեսմամբ, կարող է վնասել այդ անձի առողջությունը կամ անվտանգությունը: Նման աշխատանքների ցանկը սահմանում է Վրաստանի օկուպացված տարածքներից ներքին տեղահանվածների, աշխատանքի, առողջապահության և սոցապահովման նախարարը (այսուհետ՝ Նախարար)՝ սոցիալական գործընկերների հետ խորհրդատվության արդյունքում:
7. Գործատուն չպետք է աշխատանքի ընդունի  հղի և կրծքով կերակրող կանանց  այնպիսի աշխատանքի, որը վնասակար է մոր կամ երեխայի առողջության համար և/կամ պարունակում է առանձնահատուկ ռիսկ: Նման աշխատանքների ցանկը սահմանում է Նախարարը՝ սոցիալական գործընկերների հետ խորհրդատվության արդյունքում: #
8. Եթե մի քանի ձեռնարկությունների աշխատակիցներ միասին են աշխատում, տվյալ գործընթացին մասնակցող յուրաքանչյուր գործատու պարտավոր է.
ա) համագործակցել մյուս գործատուի հետ աշխատանքի անվտանգության, առողջության և հիգիենայի նորմերի պահպանման հետ կապված հարցերով,
բ) աշխատանքի առանձնահատկություններից ելնելով՝ ապահովել գործատուների գործունեության համակարգումը՝ կապված աշխատողների աշխատանքի անվտանգության և մասնագիտական ​​ռիսկերի կանխարգելման հետ, 
գ) այլ գործատուների հետ տեղեկատվություն փոխանակել աշխատանքի անվտանգության և մասնագիտական ​​ռիսկերի վերաբերյալ,
դ) աշխատողներին և/կամ աշխատողների ներկայացուցիչներին տրամադրել տեղեկություններ աշխատանքային անվտանգության և մասնագիտական ​​ռիսկերի վերաբերյալ։
9. Գործատուն պարտավոր է աշխատողին աշխատանքի ընթացքում իր ծախսերով ապահովել դժբախտ պատահարներից ապահովագրությամբ։ Այս կետի պահանջը տարածվում է ծանր, ավելացված վնաս պարունակող ծանր, վնասակար  և վտանգավոր պայմաններով աշխատավայրերի վրա։ Այս օրենքի նպատակների համար դժբախտ պատահարներից ապահովագրության կանոնները և ընթացակարգերը սահմանվում են Նախարարի վարչաիրավական ակտով։
10. Գործատուն պարտավոր է կրել աշխատավայրում աշխատանքային անվտանգության և սանիտարահիգիենիկ միջոցառումների հետ կապված բոլոր ծախսերը։
11. Եթե գործատուն սույն օրենքի 7-րդ հոդվածի 2-րդ և 4-րդ կետերի համաձայն նշանակում է աշխատանքային անվտանգության մասնագետ կամ համապատասխան ծառայություններ (արտաքին ծառայություններ) մատուցելու համար հրավիրում է այլ իրավազոր անձի,  դա չի ազատում գործատուին սույն օրենքով նախատեսված պատասխանատվությունից։
12. Աշխատանքային անվտանգության հարցերի հետ կապված աշխատողի  պարտավորությունները չեն ազդում գործատուի պատասխանատվության սկզբունքի վրա։
13. Գործատուն ազատվում է պատասխանատվությունից, եթե աշխատավայրում տեղի ունեցած դժբախտ պատահարը առաջացել է այնպիսի հանգամանքներից, որոնք չէին կարող նախապես կանխատեսվել կամ գործատուի վերահսկողության տակ չէին, կամ կանխատեսելի հանգամանքներից, որոնք չէին կարող կանխվել՝ չնայած գործատուի ողջամիտ ջանքերին: Վերը նշված հանգամանքները ապացուցելու բեռը կրում է գործատուն։
Հոդված 6. Կանխարգելում
1. Աշխատանքի բոլոր փուլերում առողջությանը վնաս հասցնելու ռիսկը նվազեցնելու կամ վերացնելու համար գործատուն, կախված ձեռնարկության չափից և գործունեության առանձնահատկություններից, պետք է գնահատի   այդ ռիսկը՝ համաձայն Նախարարի վարչաիրավական ակտով սահմանված կարգի, պետք է թարմացնի ռիսկերի գնահատման մասին փաստաթուղթը և ձեռնարկի համապատասխան միջոցներ՝ հիմնվելով հետևյալ ընդհանուր սկզբունքների վրա.
ա) հոգ տանել առկա ռիսկերի կանխարգելման մասին,
բ) գնահատել այն ռիսկերն ու վտանգները, որոնցից հնարավոր չէ խուսափել,
գ) հոգ տանել վտանգի նվազեցման մասին, ներառյալ դրա աղբյուրի վերացումը,
դ) իր հնարավորությունների սահմաններում, հաշվի առնելով աշխատանքի առանձնահատկությունները, վտանգավոր գործոնները փոխարինել անվտանգ կամ պակաս վտանգավոր գործոններով,
ե) մշակել հետևողական կանխարգելիչ միջոցառումների քաղաքականություն, որը պետք է նախատեսի արտադրական միջավայրի և աշխատանքային գործընթացի առանձնահատկությունները,
զ) սույն կետի «ե» ենթակետի և վտանգավոր գործոնների վերլուծության հիման վրա մշակել գրավոր փաստաթուղթ, որը պետք է ներառի աշխատողի և աշխատավայրում գտնվող այլ անձանց առողջությանը վնաս հասցնելու ռիսկը նվազեցնելու կամ վերացնելու միջոցառումներ, որոնք պետք է իրականացվեն բոլոր տեսակի գործունեությունների ժամանակ և ձեռնարկության կառավարման բոլոր մակարդակներում, այդ միջոցառումների իրականացման ժամկետները, իրականացնողները և իրականացման համար անհրաժեշտ միջոցները,
է) առաջնահերթություն շնորհել կոլեկտիվ պաշտպանիչ միջոցներին անհատական ​​պաշտպանիչ միջոցների նկատմամբ, եթե Վրաստանի օրենսդրությամբ այլ բան սահմանված չէ, 
ը) աշխատողների համար անցկացնել   համապատասխան ուսուցում (թրեյնինգներ) և հրահանգավորում,
թ) ապահովել   աշխատանքի հարմարեցում   աշխատողին, մասնավորապես՝ աշխատանքային տարածքի կազմակերպման, աշխատանքային սարքավորումների, աշխատանքի և արտադրության մեթոդների ընտրության առումով՝ միօրինակ աշխատանքը թեթևացնելու և աշխատողի առողջության վրա աշխատանքի ազդեցությունը նվազեցնելու նպատակով։
2. Գործատուն պարտավոր է ռիսկերի գնահատման փաստաթուղթը պահպանել՝ համաձայն սույն հոդվածի 1-ին կետով նախատեսված վարչաիրավական ակտով սահմանված կարգի։
3. Ձեռնարկության առանձնահատկությունների և ռիսկերի գնահատման փաստաթղթից ելնելով՝ անվտանգ և առողջ աշխատանքային պայմաններ ապահովելու և աշխատավայրում դժբախտ պատահարներն ու մասնագիտական ​​հիվանդությունները կանխելու համար գործատուն պարտավոր է.
ա) գործառույթների բաշխման հիման վրա, գրավոր  սահմանել համապատասխան աշխատողների և աշխատավայրում գտնվող այլ անձանց պարտականություններն ու պատասխանատվությունը աշխատանքի անվտանգության ոլորտում,
բ) ապահովել ռիսկային աշխատավայրեր  միայն այն աշխատողների  և աշխատավայրում գտնվող այլ անձանց  մուտք, որոնք անցել են համապատասխան հատուկ ուսուցում կամ հրահանգավորում,   
գ) նույնականացնել և հաշվառել վտանգավոր աշխատավայրերը,
դ) ապահովել պաշտպանության և վերահսկման համակարգերի, վտանգավոր նյութերի հավաքման և չեզոքացման սարքավորումների անընդհատ և պատշաճ գործունեություն,
ե) պահանջի դեպքում վերահսկող մարմնին տրամադրել բոլոր անհրաժեշտ տեղեկություններն ու փաստաթղթերը և կատարել այդ մարմնի ցուցումները,
զ) ձեռնարկությունը հագեցնել համապատասխան կոլեկտիվ պաշտպանիչ միջոցներով,
է) աշխատողին և աշխատավայրում գտնվող մյուս անձանց անվճար հագեցնել անհրաժեշտ արդյունավետ անհատական ​​պաշտպանիչ միջոցներով, եթե դա անհրաժեշտ է նրանց կյանքը կամ առողջությունը պաշտպանելու, անհատական ​​պաշտպանիչ միջոցների մաքրությունն ու տեխնիկական սարքինությունն ապահովելու համար,
ժ) Վրաստանի օրենսդրությամբ նախատեսված դեպքերում ապահովել աշխատողի նախնական և պարբերական բժշկական զննումների անցկացում,
թ) թույլ չտալ այն աշխատողին և/կամ այլ անձի աշխատանքի անցնել, որը գտնվում է ալկոհոլային, թմրամիջոցային կամ հոգեմետ թունավորման վիճակում, և այդ նպատակով որոշել աշխատողների խումբ և/կամ այլ անձինք, որոնք լիազորված են ներքին կարգավորող նորմերով վերահսկել նշված գործընթացը։
Հոդված 7. Աշխատանքի անվտանգության կազմակերպումը և կառավարումը
1. Աշխատանքի անվտանգության ոլորտում նախանշված խնդիրների կատարումը կազմակերպելու համար,   սույն օրենքի 6-րդ հոդվածի 1-ին կետի «ե» և «զ» ենթակետերի նախատեսմամբ, գործատուն պարտավոր է այդ նպատակով ունենալ 1 կամ ավելի աշխատանքի անվտանգության մասնագետ  կամ ստեղծել աշխատանքի անվտանգության ծառայություն։ Աշխատողների հետ համաձայնությամբ, աշխատանքի անվտանգության մասնագետը և աշխատողների ներկայացուցիչը կարող է լինել նույն անձը։
2. 20 կամ ավելի քիչ աշխատող ունեցող գործատուն կարող է անձամբ կատարել աշխատանքի անվտանգության մասնագետի մասնագիտական ​​պարտականություններն այն պայմանով, որ նա ավարտել է սույն հոդվածի 6-րդ կետով նախատեսված հավատարմագրված ծրագիրը։ Եթե գործատուն ունի 20-ից 100 աշխատող, ապա նա պարտավոր է ունենալ առնվազն 1 աշխատանքի անվտանգության մասնագետ, իսկ եթե գործատուն ունի 100 կամ ավելի աշխատող, ապա պարտավոր է ստեղծել աշխատանքի անվտանգության ծառայություն՝ առնվազն 2 աշխատանքի անվտանգության մասնագետով։
3. Աշխատանքի անվտանգության մասնագետը/ծառայությունը պետք է հագեցած լինի համապատասխան տեխնիկական միջոցներով և գործիքներով։ Աշխատանքի անվտանգության մասնագետի/ծառայության կողմից  իր պարտականությունները կատարելու համար համապատասխան ժամանակը պետք է ընտրվի այնպես, որ հնարավորինս չխաթարվի արտադրական գործընթացը։ Այս ժամանակը կհաշվվի  աշխատանքային ժամանակի մեջ և կվճարվի։ Աշխատանքի անվտանգության մասնագետը, իր գործունեությամբ պայմանավորված, չպետք է գտնվի մյուս աշխատողներից ավելի վատ վիճակում՝ աշխատանքի անվտանգության պաշտպանության առումով։
4. Եթե   ձեռնարկության չափի, աշխատողների թվի, աշխատանքային պայմանների, վտանգի աստիճանի, բնույթի և կառուցվածքի նախատեսմամբ գործատուն չունի համապատասխան թվով աշխատանքի անվտանգության մասնագետ, աշխատողը պարտավոր է հրավիրել տվյալ ոլորտի մասնագետներ/կազմակերություններ։  
5. Աշխատանքի անվտանգության համար պատասխանատու անձը պետք է ունենա համապատասխան մասնագիտական ​​փորձ և որակավորում (ունակություններ և տեխնիկական հմտություններ, որոնք հաստատվում են սույն հոդվածի 6-րդ կետով նախատեսված հավատարմագրված կազմակերպությունում ծրագիրն անցնելը հաստատող հավաստագրով)։
6. Աշխատանքի անվտանգության մասնագետը պետք է համապատասխան հավատարմագրված կազմակերպությունում անցած լինի աշխատանքի անվտանգության մասնագետի ծրագիր։ Այս ծրագրի իրականացման ծավալը, կարգը և պայմանները սահմանվում են նախարարի վարչաիրավական ակտով։
7. Ելնելով գործունեության առանձնահատկություններից և աշխատողների թվից՝ ձեռնարկությունը կարող է ունենալ արտադրական բժիշկ։ Արտադրական բժիշկը պետք է ունենա ինքնուրույն պետական ​​բժշկական գործունեության իրավունքը հավաստող պետական հավաստագիր, որը հաստատում է անկախ բժշկական գործունեության իրավունքը հետևյալ մասնագիտություններից մեկով՝ «Ներքին բժշկություն», «Ընտանեկան բժշկություն», «Հանրային առողջապահություն», «Մասնագիտական պաթոլոգիա»։
Հոդված 8. Առաջնային բժշկական օգնություն, հրդեհային անվտանգություն, տարհանում, ավելացված վտանգ
1. Գործատուն պարտավոր է՝
ա) ձեռնարկության չափի, գործունեության ոլորտի  և այլ պայմանների նախատեսմամբ  ձեռնարկել անհրաժեշտ միջոցներ առաջին բուժօգնությունը, հրդեհային անվտանգությունը և տարհանումն ապահովելու համար,  
բ) իրականացնել անհրաժեշտ և անհապաղ հաղորդակցություն արտակարգ, փրկարարական, հրշեջ և այլ մասնագիտացված ծառայությունների հետ։
2. Գործատուն պարտավոր է անձամբ և/կամ նշանակված/հրավիրված աշխատանքի անվտանգության մասնագետի կամ հատուկ ծառայության միջոցով  անհապաղ տեղեկացնել բոլոր աշխատողներին և աշխատանքային տարածքում գտնվող այլ անձանց, որոնց սպառնում է կամ կարող է սպառնալ ավելացված վտանգ,  կանխարգելիչ և տարհանման միջոցների և անվտանգության միջոցառումների մասին։
3. Ավելացված վտանգի առաջացման դեպքում գործատուն պարտավոր է ձեռնարկել բոլոր համապատասխան միջոցները և հրաման տալ աշխատանքը դադարեցնելու մասին, որպեսզի աշխատողները և աշխատավայրում գտնվող այլ անձինք կարողանան  աշխատատեղից դուրս գնալ անվտանգ գոտի։
4. Գործատուն իրավունք չունի պահանջել աշխատողից կամ աշխատավայրում գտնվող այլ անձից շարունակել աշխատանքը, քանի դեռ կա ավելացված վտանգ։
5. Աշխատողը չպետք է հայտնվի անբարենպաստ վիճակում ավելացված վտանգի առկայության ժամանակ  աշխատավայրը և/կամ վտանգավոր տարածքը   լքելիս իր սեփական գործողությունների պատճառով, և պետք է պաշտպանված լինի այն հետևանքներից, որոնք կարող են վնաս պատճառել։   
6. Գործատուն պետք է հոգա, որ ավելացված վտանգի առկայության դեպքում յուրաքանչյուր աշխատող/աշխատանքային տարածքում գտնվող այլ անձ, որը չի կարող  դիմել անմիջական ղեկավարին,   հնարավորություն ունենա ձեռնարկել համապատասխան միջոցներ, այդ թվում՝ լքել աշխատավայրը՝ իր կամ այլ անձանց անվտանգությունը պաշտպանելու համար՝ ռիսկի հետևանքներից խուսափելու համար։  
7. Գործատուն չպետք է անբարենպաստ վիճակում դնի աշխատողին սույն հոդվածի 6-րդ կետով նախատեսված միջոցառումները ձեռնարկելու պատճառով, բացառությամբ այն դեպքի, երբ աշխատողը կատարել է անփույթ և/կամ անզգույշ գործողություններ։
Հոդված 9. Խորհրդատվությունները և աշխատանքային անվտանգության հարցերին աշխատողների մասնակցությունը 
1. Գործատուն մինչև որոշում կայացնելը  պետք է ապահովի աշխատողների և/կամ աշխատողների ներկայացուցչի մասնակցությունը աշխատանքի անվտանգության հարցերում,  ինչը ենթադրում է․
ա) խորհրդատվություններ աշխատողների հետ,
բ) աշխատողի կամ աշխատողների ներկայացուցչի իրավունքը՝ նախաձեռնելու աշխատանքային անվտանգության վերաբերյալ առաջարկություն,
գ) հավասարակշռված մասնակցություն։ 
2. Աշխատանքի անվտանգության միջոցառումների նոր համակարգ նախաձեռնելիս գործատուն պարտավոր է խորհրդակցել աշխատողների ներկայացուցչի հետ աշխատանքի անվտանգության հարցերի վերաբերյալ։
3. Աշխատանքային գործընթացի, աշխատանքի բովանդակության կամ կազմակերպման այնպիսի փոփոխություն պլանավորելիս, որը կարող է ազդել աշխատողի աշխատանքի անվտանգության վրա, գործատուն պարտավոր է աշխատանքի անվտանգության հարցերի վերաբերյալ խորհրդատվություն անցնել աշխատողների ներկայացուցչի հետ։
4. Գործատուի և աշխատողների միջև աշխատանքի անվտանգության հարցերի վերաբերյալ խորհրդատվություններ, արդյունավետ համագործակցություն և հաղորդակցություն իրականացնելու համար աշխատողները կարող են աշխատողներից ընտրել աշխատանքի անվտանգության հարցերով աշխատողների ներկայացուցիչ։ Անձը կարող է ընտրվել և նշանակվել որպես աշխատողների ներկայացուցիչ միայն իր համաձայնության դեպքում։
5. 20 կամ ավելի աշխատող ունեցող ձեռնարկությունում/հաստատությունում աշխատանքի անվտանգության հարցերով աշխատողների ներկայացուցիչն ընտրվում է աշխատողների կողմից որոշակի ժամկետով՝ ձայների պարզ մեծամասնությամբ։ Գործատուն պարտավոր է օգնել աշխատողներին կազմակերպել նշված ընտրությունները։
6. Աշխատողների ներկայացուցիչն իրավազոր է՝
ա) ներկայացնել աշխատանքի անվտանգության հարցերի վերաբերյալ աշխատողների շահերը գործատուի, աշխատանքի անվտանգության մասնագետի և վերահսկող մարմնի մոտ,
բ) ստուգել աշխատանքային տարածքը և աշխատավայրում   աշխատանքի անվտանգության նորմերն այնպես պահպանել, որ չխանգարի արտադրական գործընթացին, և խախտումների հայտնաբերման դեպքում այդ մասին անհապաղ տեղեկացնել գործատուին, 
գ) գործատուից պահանջել տեղեկատվություն աշխատավայրում աշխատանքային անվտանգության վրա ազդող փաստերի մասին (գործատուն, իր հերթին, պարտավոր է այդ տեղեկությունը տրամադրել նրան) և քննարկել դրանք գործատուի և աշխատողների հետ,
դ) համագործակցել գործատուի հետ և նրան ներկայացնել առաջարկություններ աշխատավայրում աշխատանքային անվտանգության որակի բարելավման և լրացուցիչ վտանգների նվազեցման/վերացման վերաբերյալ,
ե) մասնակցել գործատուի կողմից կազմակերպվող քննարկումներին, որը վերաբերում է աշխատավայրում աշխատանքային անվտանգության հարցերին,    ինչպես նաև աշխատանքի ընթացքում տեղի ունեցած արտադրական վնասվածքների, մասնագիտական ​​հիվանդությունների և այլ միջադեպերի պատճառները պարզող ուսումնասիրություններին,
զ) վերահսկող մարմնին ներկայացնել դիտողություններ և առաջարկություններ այդ մարմնի կողմից գործատուի ձեռնարկությունում աշխատանքային անվտանգության նորմերի պահպանման ստուգման ընթացքում,
է) դիմել համապատասխան գերատեսչություններին, եթե գործատուի կողմից ձեռնարկված միջոցները և աշխատավայրում աշխատանքային անվտանգությունն ապահովելու համար հատկացված միջոցները բավարար չեն։
7. Գործատուն պարտավոր է տեսանելի տեղում փակցնել աշխատողների ներկայացուցիչների ցուցակը՝ նշելով համապատասխան աշխատատեղերը։
8. Թույլ չի տրվում աշխատողների ներկայացուցչին ազատել աշխատանքից   և/կամ նրան անբարենպաստ վիճակում դնել իր լիազորությունների իրականացման պատճառով։
9. Գործատուն պարտավոր է աշխատանքի անվտանգության հարցերով աշխատողների ներկայացուցչին տրամադրել շաբաթական առնվազն 2 և ոչ ավելի, քան 5 ժամ վճարովի արձակուրդ և նրան տրամադրել համապատասխան սարքեր, որպեսզի նա կարողանա իրականացնել իր լիազորությունները։ 
10.   Ձեռնարկության չափի, աշխատանքային պայմանների և այլ հանգամանքների նախատեսմամբ, աշխատողների ներկայացուցչի կողմից իր լիազորությունների իրականացման ժամանակը որոշվում է կոլեկտիվ պայմանագրով կամ այլ գրավոր փաստաթղթով։
Գլուխ III
Աշխատողի իրավունքներն ու պարտականությունները
Հոդված 10. Աշխատողի իրավունքները
1. Աշխատողն իրավունք ունի՝
ա) գործատուի հետ քննարկել կատարվող աշխատանքի հետ կապված  աշխատանքի անվտանգության բոլոր հարցերը և փոխադարձ համաձայնությամբ պահանջել նման քննարկմանը հրավիրել այդ ոլորտի մասնագետի,
բ) գործատուից ստանալ տեղեկություններ վտանգավոր գործոնների, ռիսկի գնահատման արդյունքների, գործատուի կողմից աշխատանքի անվտանգության ապահովման համար ձեռնարկված միջոցների, բժշկական զննումների արդյունքների և վերահսկող մարմնի առաջարկությունների ու ցուցումների մասին,
գ) հրաժարվել կատարել այնպիսի աշխատանք, առաջադրանք կամ ցուցում, որը հակասում են օրենքին կամ աշխատանքի անվտանգության չափանիշների  չպահպանման պատճառով ակնհայտ և էական սպառնալիք է ներկայացնում իր կամ երրորդ անձի կյանքին, առողջությանը կամ սեփականությանը կամ բնական միջավայրի անվտանգությանը,  վտանգի առկայության դեպքում լքել աշխատավայրը կամ վտանգավոր գոտին,
դ) բժշկական եզրակացության հիման վրա  գործատուից պահանջել իրեն  տեղափոխել  այլ մշտական ​​կամ ժամանակավոր աշխատավայր կամ մեղմել  աշխատանքային պայմանները, կամ տեղափոխել  ցերեկային հերթափոխի, եթե գիշերային հերթափոխը վնասակար է աշխատողի առողջությանը, իսկ գործատուն ունի համապատասխան թափուր աշխատատեղ, և աշխատողը համապատասխանում է այդ թափուր աշխատատեղին ներկայացված պահանջներին,
ե) Վրաստանի օրենսդրությամբ սահմանված կարգով ստանալ փոխհատուցում աշխատավայրում ստացած վնասի համար, այդ թվում՝ մասնագիտական ​​հիվանդությամբ   պատճառված վնասի համար,
զ) դիմել աշխատանքի անվտանգության մասնագետի, վերահսկող մարմնի,   աշխատողների ներկայացուցչի, եթե աշխատավայրում աշխատանքի անվտանգության չափանիշները պատշաճ կերպով չեն պահպանվում։
2. Թույլ չի տրվում աշխատողին աշխատանքից ազատել  կամ նրա վիճակը վատթարացնել   մյուս աշխատողների համեմատ՝ սույն հոդվածի 1-ին կետով նախատեսված իրավունքի իրականացման պատճառով։
Հոդված 11. Աշխատողի պարտավորությունները
Աշխատողը պարտավոր է՝
ա) առաջնորդվել աշխատանքի անվտանգության հետ կապված  հրահանգներով, իրավական նորմերով ու այլ կանոններով և ենթարկվել գործատուի կողմից սահմանված աշխատանքային ընթացակարգերին,
բ) համագործակցել գործատուի և աշխատողի ներկայացուցչի հետ՝ աշխատանքի անվտանգության նորմերին համապատասխան անվտանգ աշխատանքային միջավայր ստեղծելու և պահպանելու համար,
գ) սույն օրենքի 10-րդ հոդվածի 1-ին կետի «գ» ենթակետով նախատեսված դեպքում անհապաղ տեղեկացնել գործատուին այն հանգամանքների մասին, որոնց պատճառով նա հրաժարվում է կատարել աշխատանքային պայմանագրով ստանձնած պարտավորությունը,
դ) կատարել աշխատանք, կառավարել և օգտագործել աշխատանքային սարքավորումներ, օգտագործել նյութեր, վտանգավոր նյութեր և այլ միջոցներ՝ համաձայն գործատուի հրահանգների և աշխատանքի ընթացքում ձեռք բերված գիտելիքների ու որակավորման,
ե) կառավարել հատուկ կանոններով սահմանված բարձր ռիսկայնության հետ կապված աշխատանքային սարքավորումները և կատարել աշխատանքը միայն այն դեպքում, եթե ունի համապատասխան վկայական և միայն այն դեպքում, երբ գործատուն նրանց հանձնարարել է դա անել,
զ) կամայականորեն չանջատել, չփոխել կամ չհեռացնել աշխատանքային տեխնիկայի, սարքերի, գործիքների, մեքենաների կամ կահավորանքի անվտանգության և առողջության պաշտպանության սարքավորումները և  այդ սարքավորումներն օգտագործել իրենց նպատակային նշանակության համար,
է) ըստ հրահանգների օգտագործել անհատական ​​պաշտպանիչ միջոցները  և վերադարձնել դրանք իրենց համար հատկացված տեղերը,
ը) անհապաղ տեղեկություն տրամադրել գործատուին կամ նրա ներկայացուցչին ցանկացած թերության մասին, որը կարող է սպառնալ աշխատավայրում աշխատանքի անվտանգությանը կամ առաջացնել դժբախտ պատահար կամ վտանգավոր միջադեպ, ինչպես նաև իր հնարավորությունների սահմաններում մասնակցել այդ թերության վերացմանը,
թ) մասնակցել գործատուի կողմից կազմակերպված աշխատանքային անվտանգության վերաբերյալ թրեյնինգներին և տեղեկատվական հանդիպումներին,
ժ) անցնել կանխարգելիչ բժշկական զննումներ այն աշխատանքի հետ կապված, որի կատարման համար նշված զննումների անցկացումը անհրաժեշտ է Վրաստանի օրենսդրությանը համապատասխան,
ժա) պահպանել գործատուի, աշխատանքի անվտանգության մասնագետի, արտադրական բժշկի և վերահսկիչ մարմնի կարգադրությունները, ցուցումները և հանձնարարականները՝ կապված աշխատանքի անվտանգության հարցերի հետ,   
ժբ) չներկայանալ աշխատանքի ալկոհոլային, թմրամիջոցային, թունավոր կամ հոգեմետ հարբածության վիճակում և աշխատանք կատարելիս չօգտագործել նյութեր, որոնք առաջացնում են նման վիճակ,
ժգ) ենթարկվել աշխատանքային տարածքում ծխախոտի օգտագործման մասին արգելքներին,
ժդ) համագործակցել գործատուի և/կամ աշխատողների անվտանգության ներկայացուցչի հետ այն ժամանակահատվածում, որը անհրաժեշտ կլինի վերահսկիչ մարմնի ցանկացած առաջադրանքի կամ պահանջի կատարման համար՝ աշխատավայրում աշխատողների անվտանգության պաշտպանության նպատակով,
ժե) համագործակցել գործատուի և/կամ աշխատանքի անվտանգության հարցերով աշխատողների ներկայացուցչի հետ մինչև գործատուն համոզվի, որ աշխատանքային միջավայրը և աշխատանքային պայմանները չեն վտանգում աշխատողների անվտանգությունը և առողջությունը։
ժզ) իր հնարավորության սահմաններում նախապատրաստման և գործատուի կողմից անցկացված հրահանգավորման համաձայն հոգ տանել    սեփական անվտանգության և առողջության պահպանման, ինչպես նաև այն անձանց անվտանգության և առողջության պաշտպանության մասին, որոնք իրենց սեփական գործողությունների կամ անգործության հետևանքով վնաս են կրել։
Գլուխ IV
Աշխատանքային տարածքում գտնվող այլ անձի   իրավունքներն ու պարտականությունները
Հոդված 12. Աշխատանքային տարածքում գտնվող այլ անձի   իրավունքները 
Աշխատանքային տարածքում գտնվող մեկ այլ անձ իրավունք ունի՝
ա) գործատուից տեղեկություններ պահանջել    աշխատանքային տարածքում  աշխատանքային անվտանգության հետ կապված հարցերի վերաբերյալ,
բ) հրաժարվել կատարել այն  աշխատանքը, առաջադրանքը  կամ ցուցումը, որոնք հակասում են օրենքին կամ ակնհայտ և էական սպառնալիք են ներկայացնում իր կամ երրորդ անձի կյանքին, առողջությանը կամ սեփականությանը կամ բնական միջավայրի անվտանգությանը, վտանգի առկայության ժամանակ լքել աշխատավայրը կամ վտանգավոր գոտին,  
գ) Վրաստանի օրենսդրությամբ սահմանված կարգով ստանալ փոխհատուցում աշխատանքային տարածքում դժբախտ պատահարի հետևանքով ստացած վնասի համար,  
դ) պահպանել գործատուի, աշխատանքի անվտանգության մասնագետի, արտադրական բժշկի և վերահսկող մարմնի ցուցումները և հանձնարարականները՝ աշխատանքի անվտանգության հետ կապված հարցերի վերաբերյալ։
Հոդված 13. Աշխատանքային տարածքում գտնվող այլ անձի պարտականությունները
Աշխատանքային տարածքում այլ անձը պարտավոր է՝
ա) առաջնորդվել աշխատանքի անվտանգության հետ կապված հրահանգներով, իրավական նորմերով և այլ կանոններով և պահպանել գործատուի կողմից սահմանված աշխատանքային ընթացակարգերը,
բ) պահպանել գործատուի, աշխատանքի անվտանգության մասնագետի, արտադրական բժշկի և վերահսկող մարմնի հրահանգները՝ արտադրական և ոչ արտադրական միջավայրում աշխատանքի անվտանգության նորմերի պահպանման հետ կապված հարցերի վերաբերյալ,
գ) սույն օրենքի 12-րդ հոդվածի «բ» ենթակետով նախատեսված իրավունքի իրականացման մասին անհապաղ տեղեկացնել գործատուին կամ նրա ներկայացուցչին,
դ) չներկայանալ աշխատանքի ալկոհոլային, թմրամիջոցային, թունավոր կամ հոգեմետ հարբածության վիճակում և աշխատանքը կատարելիս չօգտագործել նման վիճակ առաջացնող նյութեր,
ե) հիմնավոր կասկածի առկայության դեպքում  գործատուի պահանջով անցնել զննում՝ պարզելու համար, թե արդյոք նա գտնվում է ալկոհոլային, թմրամիջոցային կամ հոգեմետ հարբածության վիճակում։
զ) ենթարկվել աշխատանքային տարածքում  ծխախոտի օգտագործման մասին արգելքներին։
Գլուխ V
Աշխատանքային տարածքում դժբախտ պատահարները և մասնագիտական ​​հիվանդությունները
Հոդված 14. Աշխատանքային տարածքում  տեղի ունեցած դժբախտ պատահարը
Աշխատանքային տարածքում  դժբախտ պատահարը, ըստ դրա հետևանքների և մեկ պատահարի դեպքում վնասված անձանց թվի, դասակարգվում է հետևյալ կերպ.
ա) թեթև դժբախտ պատահար՝ դժբախտ պատահարի պատճառով թեթև վնասվածք, առանց աշխատունակության կորստի կամ աշխատունակության կորստով՝ ոչ ավելի, քան 3 օր տևողությամբ,
բ) միջին ծանրության դժբախտ պատահար՝ դժբախտ պատահարի պատճառով վնասվածք աշխատունակության կորստով ՝ 3-ից 40 օր տևողությամբ,
գ) ծանր դժբախտ պատահար՝    դժբախտ պատահարի պատճառով մշտական անաշխատունակության զարգացում կամ  առողջության ծանր վնասում  և/կամ ժամանակավոր անաշխատունակության զարգացում՝ 40 օրացուցային օրից ավելի տևողությամբ,
դ) մահվան ելքով դժբախտ պատահար՝  դժբախտ պատահարի պատճառով մարդու  (աշխատողի կամ այլ անձի) մահ  աշխատանքի վայրում կամ դժբախտ պատահարից հետո 1 տարվա ընթացքում,  
ե) զանգվածային դժբախտ պատահար՝ դժբախտ պատահարի պատճառով 3 կամ ավելի անձանց վնասում,  այդ թվում՝ 1 ծանր դժբախտ պատահար կամ 1 մահվան ելքով դժբախտ պատահար։  
Հոդված 15. Աշխատանքային տարածքում դժբախտ պատահարների և մասնագիտական հիվանդությունների դեպքերի գրանցում, հետազոտում և հաշվետվողականություն  
 1. Աշխատողը պարտավոր է անհապաղ տեղեկացնել գործատուին աշխատավայրում տեղի ունեցած ցանկացած դժբախտ պատահարի մասին, որը պատահել է այլ անձի հետ,  և որին ականատես է եղել աշխատողը, կամ որը տեղի է ունեցել աշխատողի հետ, եթե առողջական վիճակը թույլ է տալիս դա։ Գործատուն պետք է տեղեկացվի նաև ցանկացած դժբախտ պատահարի, վտանգավոր պատահարի և վնասակար արտադրական գործոնների մասին։
2. Սույն հոդվածի 1-ին կետի հիման վրա գործատուն պարտավոր է.
ա) անհապաղ ձեռնարկել անհրաժեշտ միջոցներ՝ անձի կյանքի  և առողջության համար հետագա վտանգը կանխելու համար,
բ) սույն օրենքի 14-րդ հոդվածի «գ»-«ե» ենթակետերով նախատեսված դեպքերում պաշտպանել աշխատանքային տարածքում դժբախտ պատահարի վայրը և պահպանել այն անփոփոխ մինչև իրավասու քննչական մարմինների ներկայացուցիչների ժամանումը, բացառությամբ այն դեպքի, երբ անհրաժեշտ է միջոցներ ձեռնարկել   անձի կյանքը և առողջությունը պաշտպանելու կամ լուրջ տնտեսական վնասը կանխելու համար։ Եթե դժբախտ պատահարի վայրում  իրավիճակը փոխվում է՝ անձի կյանքին և առողջությանը հետագա վտանգը  կամ լուրջ տնտեսական վնասը կանխելու համար, գործատուն պետք է կազմի  աշխատաքի վայրում առկա իրավիճակի համապատասխան նկարագրություն՝ համապատասխան իրավիճակի պատճառների հետաքննությանը նպաստելու համար,
գ) աշխատանքային տարածքում  դժբախտ պատահարի տեղի ունենալուց հետո 24 ժամվա ընթացքում դժբախտ պատահարի մասին տեղեկացնել․  
գ.ա) համապատասխան աշխատողների միավորմանը (առկայության դեպքում) և աշխատողների ներկայացուցչին,
գ.բ) իրավապահ մարմիններին՝ սույն օրենքի 14-րդ հոդվածով նախատեսված դեպքի ժամանակ և երբ դժբախտ պատահարին վերաբերող փաստերը վկայում են հանցագործության նշանների մասին, 
գ.գ) վերահսկող մարմնին՝ սույն օրենքի 14-րդ հոդվածի «բ»–«ե» ենթակետերով նախատեսված դեպքերի ժամանակ, 
դ) հաշվառել աշխատանքային տարածքում  դժբախտ պատահարները և մասնագիտական ​​հիվանդությունների դեպքերը, ինչը ենթադրում է իրավասու գերատեսչությունների ներկայացուցիչների, աշխատանքի անվտանգության մասնագետի և վնասվածք ստացած աշխատողի, եթե նրա առողջական վիճակը   տալիս է դրա հնարավորություն, համատեղ մասնակցությամբ պարզել   համապատասխան դժբախտ պատահարի և մասնագիտական ​​հիվանդության պատճառը։
3. Եթե աշխատողի հետ դժբախտ պատահար է տեղի ունենում մեկ այլ գործատուի աշխատանքային տարածքում,   այդ գործատուն պարտավոր է անհապաղ տեղեկացնել վնասվածք ստացած աշխատողի գործատուին դժբախտ պատահարի մասին։
4. Գործատուն պարտավոր է պահպանել միջին ծանրության, ծանր, մահվան ելքով  և զանգվածային դժբախտ պատահարների վերաբերյալ ապացույցները, որոնք պետք է պարունակեն այն տվյալները, որոնք անհրաժեշտ կլինեն համապատասխան վթարի նկարագրման համար, եթե աշխատանքային տարածքում տեղի ունեցած վթարի հետևանքները բացահայտվեն հետագայում, և ձեռնարկել համապատասխան միջոցներ նման դժբախտ պատահարները կանխելու համար։
5. Ապացույցների հավաքագրման և պահպանման մանրամասն ընթացակարգերը, ինչպես նաև դժբախտ պատահարների և մասնագիտական ​​հիվանդությունների հաշվառման կարգն ու ձևը, հետաքննության ընթացակարգերը, հաշվետվողականության   կարգը և ժամկետները սահմանվում են Նախարարի վարչաիրավական ակտով։
Գլուխ VI
Աշխատանքի անվտանգության ոլորտում պետական ​​ռազմավարությունը և պետական ​​վերահսկողություն իրականացնող մարմինները
Հոդված 16. Աշխատանքի անվտանգության ոլորտում պետական ​​ռազմավարությունը և իրավասու մարմինները
1. Աշխատանքի անվտանգության ոլորտում պետական ​​ռազմավարությունը սահմանում է Վրաստանի կառավարությունը։
2. Սույն օրենքի նպատակների համար Նախարարությունն ապահովում է.
ա) աշխատանքի անվտանգության ոլորտում պետական ​​ռազմավարությունը սահմանող փաստաթղթի մշակում՝ այլ նախարարությունների, հաստատությունների և սոցիալական գործընկերների հետ համագործակցությամբ, դրա պարբերական թարմացում և իրականացում,
բ) աշխատանքի անվտանգության հարցերի հետ կապված Վրաստանի կառավարության որոշումով ընդունվելիք հետևյալ տեխնիկական կանոնակարգերի մշակում՝
բ․ա) աշխատավայրում անհատական ​​պաշտպանիչ միջոցների և աշխատանքային սարքավորումների օգտագործման ժամանակ անվտանգության և առողջության պահպանության նվազագույն պահանջներ,
բ.բ) մոնիտորով սարքավորումների հետ աշխատանքի և ժամանակավոր կամ շարժական շինհրապարակներում անվտանգության և առողջության նվազագույն պահանջներ,
բ.գ) աշխատավայրում անվտանգության և/կամ առողջապահության հետ կապված նշանների  տեղադրման նվազագույն պահանջներ,
բ.դ) աշխատավայրում աշխատողների պաշտպանությունը ասբեստի, քաղցկեղածին նյութերի, մուտագենների և կենսաբանական նյութերի ազդեցության հետ կապված ռիսկերից,
բ.ե)   աշխատավայրում աշխատողներին ֆիզիկական նյութերով (թրթռումով, աղմուկով, էլեկտրամագնիսական դաշտերով, արհեստական ​​օպտիկական ճառագայթումով) հարուցված հնարավոր ռիսկի տակ հայտնվելու հետ կապված   անվտանգության և առողջապահության  նվազագույն պահանջներ,
բ.զ) հողի մակերևույթի վրա  և հողի տակ, ինչպես նաև հորատման միջոցով հանքանյութերի արդյունահանման արտադրություններում աշխատողների  անվտանգության և առողջության պահանջներ,
բ.է) աշխատավայրում աշխատողների պաշտպանությունը քիմիական, ֆիզիկական և կենսաբանական նյութերի ազդեցության հետ կապված ռիսկերից, ինչպես նաև քիմիական նյութերի և քիմիական տարրերի հետ կապված ռիսկերից, 
բ.ը) պայթուցիկ մթնոլորտի պատճառով հնարավոր ռիսկի ենթարկվող աշխատողների անվտանգության և առողջության պահպանության բարելավման նպատակով  նվազագույն չափորոշիչների սահմանում,
բ.թ) բեռները ձեռքով բարձրացնելիս անվտանգության և առողջության պահպանության նվազագույն պահանջներ,
գ) աշխատանքի անվտանգության հարցերի վերաբերյալ հանրության իրազեկվածության բարձրացում, հետազոտությունների անցկացում, անհրաժեշտության դեպքում տարբեր դասընթացների կազմակերպում/աջակցում,
դ) համագործակցություն այն հաստատությունների հետ, որոնց գործունեությունը կապված է աշխատանքի անվտանգության հարցերի հետ,

ե) վերահսկող մարմինների կողմից աշխատանքի անվտանգության ոլորտում Վրաստանի օրենսդրության պահպանման վերահսկողություն և մոնիթորինգ,
զ) աշխատանքի անվտանգության վիճակի վերաբերյալ տարեկան հաշվետվությունների պատրաստում։
3. Սոցիալական գործընկերության եռակողմ հանձնաժողովը աշխատանքի անվտանգության վիճակը բարելավելու նպատակով.
ա) մշակում է առաջարկություններ և հանձնարարականներ աշխատանքի անվտանգության ոլորտում պետական ​​քաղաքականության և ծրագրերի վերաբերյալ,
բ) քննարկում է աշխատավայրում աշխատանքի անվտանգության հարցերի հետ կապված  փաստաթղթերի նախագծեր և մշակում համապատասխան առաջարկություններ,
գ) պարբերաբար վերլուծում է վերահսկող մարմնի կողմից սույն օրենքի արդյունավետ կիրառումը, ներառյալ վարչական տույժի՝ տուգանքի չափի համարժեքությունը, այն պայմանի պահպանմամբ, որ ապահովված է վարչական տույժի համաչափությունը, հետևողականությունը և զսպող ազդեցությունը,
դ) իրականացնում է Սոցիալական գործընկերության եռակողմ հանձնաժողովի կանոնադրությամբ սահմանված այլ լիազորություններ։ 
4. Վերահսկող մարմինը վերահսկում է աշխատանքի անվտանգության նորմերի իրականացումը և կիրառումը, հետաքննում է աշխատավայրում տեղի ունեցող վթարները և մասնագիտական ​​հիվանդությունները և գրանցում դրանք Վրաստանի օրենսդրությամբ սահմանված կարգով: Վերահսկող մարմնի գործառույթները, իրավունքներն ու պարտականությունները, ինչպես նաև կառուցվածքը սահմանվում են վերահսկող մարմնի կանոնադրությամբ՝ Վրաստանի օրենսդրությանը համապատասխան:
5. Վերահսկող մարմինն իրավազոր է առանց նախնական ծանուցման ստուգել տեսչավորման ենթակա ցանկացած աշխատանքային տարածք,  օր ու գիշերվա ցանկացած ժամի  իրականացնել  աշխատանքային տարածքի տեսչավորում,   ուսումնասիրություններ և ստուգումներ, որոնք անհրաժեշտ են աշխատանքի անվտանգության նորմերի արդյունավետ իրականացումն ու կիրառումն ապահովելու համար: Աշխատանքային տարածք  մուտք գործելու և ստուգելու կարգը և պայմանները սահմանվում են Վրաստանի կառավարության որոշմամբ:
6. Վերահսկող մարմինն իրավազոր է.
ա) հարցաքննել գործատուին, աշխատողներին, աշխատանքի անվտանգության մասնագետին և աշխատանքի անվտանգության հարցերով աշխատողների ներկայացուցչին աշխատանքի անվտանգության նորմերի իրականացմանն ու կիրառմանը վերաբերող ցանկացած հարցի վերաբերյալ,
բ) պահանջել ցանկացած փաստաթղթի փոխանցում, որն անհրաժեշտ է  վերահսկող մարմնի կողմից սույն օրենքով սահմանված լիազորությունների արդյունավետ իրականացման համար,  ինչպես նաև պատրաստել փաստաթղթի պատճենը կամ քաղվածքը,
գ) գործատուին տեղեկացնելով լուսանկարել և տեսանկարահանել աշխատավայրը, ինչպես նաև վերցնել աշխատավայրում օգտագործվող նյութեր  կամ նյութերի նմուշներ՝ հետագա վերլուծության համար։
Գլուխ VII
Պատասխանատվություն
Հոդված 17. Պատասխանատվության ընդհանուր հիմքերը
1. Աշխատանքի անվտանգության նորմերի խախտման համար պատասխանատվությունը սահմանվում է սույն օրենքով և Վրաստանի այլ օրենսդրական և ենթաօրենսդրական նորմատիվ ակտերով, իսկ վարչական իրավախախտումների գործերի վարման հետ կապված հարցերը կարգավորվում են նաև Վրաստանի վարչական իրավախախտումների օրենսգրքով, եթե սույն օրենքով այլ բան սահմանված չէ։
2. Սույն գլխով նախատեսված վարչական իրավախախտման գործով վերահսկող մարմնի կողմից կայացված որոշումը բողոքարկվում է Վրաստանի օրենսդրությամբ սահմանված կարգով։
3. Սույն գլխով նախատեսված վարչական իրավախախտման արձանագրության ձևը, դրա լրացման և ներկայացման կարգը որոշվում են Նախարարի վարչաիրավական ակտով։
Հոդված 18. Սույն օրենքի խախտման համար վարչական տույժերը
1. Սույն գլխով նախատեսված վարչական իրավախախտում կատարելու համար կարող են կիրառվել հետևյալ վարչական պատիժները՝
ա) նախազգուշացում,
բ) տուգանք,
գ) աշխատանքային գործընթացի կասեցում։ 
2. Սույն հոդվածի 1-ին կետի «ա» կամ «բ» ենթակետերով նախատեսված վարչական պատիժ կիրառելիս վերահսկող մարմինը տալիս է ցուցում՝ հայտնաբերված խախտումը վերահսկող մարմնի կողմից սահմանված ողջամիտ ժամկետում շտկելու մասին։
3. Հայտնաբերված խախտումը շտկելու համար սահմանված ողջամիտ ժամկետը որոշվում է վերահսկող մարմնի կողմից՝ գործատուի, աշխատանքի անվտանգության մասնագետի և աշխատանքի անվտանգության հարցերով աշխատողների ներկայացուցչի հետ խորհրդատվությունների հիման վրա և նշվում է համապատասխան արձանագրությունում, որը ստորագրում են երկու կողմերն էլ։
4. Սույն հոդվածի 1-ին կետի «ա» կամ «բ» ենթակետերի հիման վրա տրված հանձնարարականով սահմանված ժամկետի ավարտից հետո վերահսկող մարմինը ստուգում է իրավախախտին, որի վերաբերյալ կազմվում է ստուգման արձանագրություն։ Ստուգման արձանագրությունը պետք է նշի ձեռնարկության իրական վիճակը՝ հանձնարարականի պայմանների համեմատ, մասնավորապես՝
ա) հանձնարարականը կատարվել է.
բ) հանձնարարականը չի կատարվել։
5. Խախտումը շտկելու համար տրված հանձնարարականով սահմանված ժամկետում խախտումը չշտկելու դեպքում վերահսկող մարմինը որոշում է կայացնում սույն հոդվածի 1-ին կետի «բ» ենթակետով նախատեսված վարչական տույժի կիրառման և տրված հանձնարարականի կատարման համար իրավախախտին լրացուցիչ ողջամիտ ժամկետ տալու մասին։ Ինչպես նաև, վերահսկող մարմինն իրավունք ունի կասեցնել աշխատանքային գործընթացը սույն հոդվածի 12-րդ կետի «գ» ենթակետով նախատեսված դեպքում։ 
6. Վարչական իրավախախտում կատարելիս իրավախախտի հիմնավորված միջնորդության հիման վրա ստուգման ակտը կարող է կազմվել մինչև վերահսկող մարմնի ցուցումով սահմանված ժամկետը լրանալը։     Այս փաստը պետք է նշվի ստուգման արձանագրության մեջ։
7. Սույն հոդվածի 4-րդ կետի «բ» ենթակետով նախատեսված դեպքում կիրառվում է համապատասխան վարչական տույժ։
8. Սույն օրենքով նախատեսված վարչական իրավախախտում կատարելիս   վերահսկող մարմինը հրապարակում է համապատասխան վարչաիրավական ակտ, որն անհապաղ ուղարկվում է շահագրգիռ կողմին։ Եթե հնարավոր չէ անձամբ հանձնել վարչական իրավախախտման արձանագրությունը վարչական իրավախախտման արձանագրությունում նշված կողմին, կիրառվում է հետևյալ կարգը՝
ա) վարչական իրավախախտման արձանագրության մեջ նշված կողմին վարչական  իրավախախտման արձանագրությունն ուղարկվում է   փոստով՝ ըստ գրանցման վայրի/փաստացի գտնվելու վայրի,
բ) եթե վարչական իրավախախտման արձանագրությունը հնարավոր չի եղել  հանձնել իրավախախտին ըստ գրանցման վայրի/փաստացի գտնվելու վայրի,   վարչական իրավախախտման արձանագրությունը վերադարձվում է դա ուղարկողին, և դրա վրա կատարվում է համապատասխան նշում,
գ) վարչական իրավախախտման արձանագրությունը համարվում է հանձնված, եթե իրավախախտի գրանցման/փաստացի գտնվելու վայրի հասցեում գտնվող համապատասխան իրավազոր անձը այն փոստով ներկայացնելիս կրկին հրաժարվում է ընդունել վարչական իրավախախտման արձանագրությունը,
դ) փոստի միջոցով  վարչական իրավախախտման արձանագրությունը կրկին չընդունելու դեպքում   վերահսկող մարմինն   ապահովում է   վարչական իրավախախտման արձանագրության  հրապարակայնորեն,  պաշտոնական կայքում հրապարակում։
9. Վարչական տույժի կիրառումը չի ազատում անձին Վրաստանի օրենսդրությամբ նախատեսված պահանջները կատարելուց։
10. Սահմանված ժամկետում նշանակված տուգանքը չվճարելու դեպքում վերահսկող մարմինն իրավախախտին տույժ է նշանակում նշված տուգանքի կրկնապատիկի չափով, իսկ տուգանքը և/կամ տույժը, տուգանք  նշանակելուց հետո, 30 օրվա ընթացքում չվճարելու դեպքում հարկադիր կատարումն իրականացվում է «Կատարողական վարույթների մասին» Վրաստանի օրենքի համաձայն։
11. Տուգանքի վճարումը չի ազատում անձին տույժը վճարելուց։
12. Աշխատանքային գործընթացը կասեցվում է հետևյալ  կարգով՝
ա) սույն օրենքով նախատեսված այն վարչական խախտման արձանագրությունը, որի համար որպես վարչական տույժ սահմանվում է աշխատանքային գործընթացի կասեցումը, կազմում է վերահսկող մարմինը, իսկ աշխատանքային գործընթացի կասեցման վերաբերյալ վերահսկող մարմնի որոշումը հաստատում է դատարանը՝ Վրաստանի վարչական դատավարության օրենսգրքով սահմանված ընթացակարգին համապատասխան,
բ) կրիտիկական անհամապատասխանության հայտնաբերման դեպքում վերահսկող մարմինը պարտավոր է կասեցնել    աշխատանքային տարածքի որոշակի հատվածում (հատվածներում) կամ համապատասխան աշխատատեղում  (տեղերում) ընթացող կոնկրետ աշխատանքային գործընթացը, եթե աշխատանքային անվտանգության նորմերը չպահպանելու պատճառով  վտանգ է ստեղծվում աշխատանքային  գործընթացին առնչվող երրորդ կողմի կյանքին և/կամ առողջությանը, և դրա անհապաղ շտկումը պարտադիր է,
գ) սույն հոդվածի 1-ին կետի «բ» ենթակետով նախատեսված վարչական տույժի կիրառման ժամանակ տրված հրահանգները չկատարելու դեպքում վերահսկող մարմինն իրավունք ունի կասեցնել աշխատանքային գործընթացը աշխատանքային տարածքի որոշակի հատվածում (հատվածներում) կամ համապատասխան աշխատատեղում (աշխատատեղերում),
դ) վերահսկող մարմինը պարտավոր է սույն կետի «ա»–«գ» ենթակետերով նախատեսված վարչաիրավական ակտի ընդունումից հետո 24 ժամվա ընթացքում դատարան ներկայացնել միջնորդություն՝ աշխատանքային գործընթացի կասեցումը հաստատելու վերաբերյալ։ Նշված ժամկետում միջնորդություն չներկայացնելու դեպքում աշխատանքային գործընթացը կասեցնելու որոշումը համարվում է չեղարկված, իսկ աշխատանքային գործընթացը՝ վերսկսված։
13. Աշխատանքային գործընթացը կասեցնելու մասին որոշումն  ուժի մեջ է մինչև համապատասխան խախտման շտկումը և վերահսկող մարմնի կողմից աշխատանքային գործընթացը վերսկսելու որոշում կայացնելը։ Խախտումը շտկելուց հետո վերահսկող մարմնի լիազորված անձը, պարտավոր է իր նախաձեռնությամբ կամ շահագրգիռ անձի դիմումի հիման վրա  24 ժամվա ընթացքում չեղարկել վերահսկող մարմնի կողմից կայացված աշխատանքային գործընթացը կասեցնելու մասին որոշումը։
14. Սույն հոդվածի 13-րդ կետով սահմանված ժամկետում որոշում չկայացնելու դեպքում աշխատանքային գործընթացը կասեցնելու որոշումը կհամարվի չեղարկված։ 
15. Եթե վերահսկող մարմնի լիազորված անձը որոշում   կայացնի աշխատանքային գործընթացը վերսկսելը մերժելու մասին, նրա պատճառաբանված որոշումը անհապաղ պետք է հանձնվի/ուղարկվի շահագրգիռ կողմին: Նշված որոշումը կարող է բողոքարկվել դատարանում։
16. Սույն հոդվածի 15-րդ կետով նախատեսված որոշումը բողոքարկելու    դեպքում դատարանը գործը քննում է Վրաստանի վարչական դատավարության օրենսգրքի 2161 և 2162 հոդվածներով սահմանված կարգով։
Հոդված 19. Ավելացված վտանգ պարունակող ծանր, վնասակար և վտանգավոր պայմաններով  աշխատանքի կատարումը՝ առանց այդ գործունեության գրանցման
1. Ավելացված վտանգ պարունակող ծանր, վնասակար և վտանգավոր պայմաններով աշխատանքի կատարումը՝ առանց այդ գործունեության գրանցման կամ տնտեսական գործունեությունների ռեեստր  այս գործունեության հետ կապված ցանկացած գրանցված տվյալի փոփոխության չներկայացումը՝  
կհանգեցնի տուգանման՝ 1000 լարիի չափով։   
2. Իրավախախտի կողմից սույն հոդվածի 1-ին կետով նախատեսված իրավախախտման հիման վրա տրված հրահանգը չկատարելը՝ 
կհանգեցնի տուգանման՝ 2000 լարիի չափով։   
3. Սույն հոդվածով նախատեսված տուգանքի վճարումը անձին չի ազատում գործունեությունը գրանցելու պարտավորությունից։
4. Ավելացված վտանգ պարունակող ծանր, վնասակար և վտանգավոր պայմաններով աշխատանքը առանց գրանցման կատարելը  անձին չի ազատում սույն օրենքով նախատեսված պատասխանատվությունից։
Հոդված 20. Վերահսկող մարմնի գործունեությանը խոչընդոտելը
1. Սույն օրենքով, «Վրաստանի աշխատանքային օրենսգիրք» Վրաստանի օրգանական օրենքով և «Աշխատանքի տեսչության մասին» Վրաստանի օրենքով նախատեսված լիազորությունների իրականացման ընթացքում վերահսկող մարմնի գործունեությանը խոչընդոտելը՝  
կհանգեցնի՝
ա) նախորդ օրացուցային տարվա դրությամբ մինչև 100 000 լարի եկամուտ ունեցող ֆիզիկական անձի տուգանման՝ 1 000 լարիի չափով,   
բ) նախորդ օրացուցային տարվա դրությամբ 100 000 լարի կամ ավելի եկամուտ ունեցող ֆիզիկական անձի տուգանման՝  2 000 լարիի չափով,
գ) որպես աահ վճարող գրանցված այն անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված աահ-ով հարկվող գործարքների ընդհանուր գումարը չի գերազանցում 100 000 լարին,   տուգանման՝ 2 000 լարիի չափով,   
դ) որպես աահ վճարող գրանցված այն անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված աահ-ով հարկվող գործարքների ընդհանուր գումարը   գերազանցում  է 100 000 լարին, բայց չի գերազանցում 500 000 լարիի, տուգանման՝ 5 000 լարիի չափով, 
ե) որպես աահ վճարող գրանցված այն անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված աահ-ով հարկվող գործարքների ընդհանուր գումարը գերազանցում է 500 000 լարին, տուգանման՝ 7 000 լարիի չափով,
զ) ցանկացած այլ գործատուի, այդ թվում՝ որպես աահ վճարող չգրանցված անձի (բացառությամբ ֆիզիկական անձի)   տուգանման՝ 1 000 լարիի չափով։
2. Սույն հոդվածի 1-ին կետով նախատեսված խախտման համար վարչական տույժի նշանակումից հետո 1 օրացուցային տարվա ընթացքում նույն արարքի կրկնական կատարումը՝ 
կհանգեցնի տուգանման համապատասխան ցուցումը չկատարելու համար սահմանված տուգանքի կրկնապատիկի չափով։  
2020 թվականի սեպտեմբերի 29-ի Վրաստանի № 7179 օրգանական օրենք – կայք, 05.10.2020թ․
Հոդված 21. Աշխատանքային գործընթացը կասեցնելու վերաբերյալ վերահսկիչ մարմնի որոշումը չկատարելը
1. Աշխատանքային գործընթացը կասեցնելու վերաբերյալ վերահսկիչ մարմնի որոշումը չկատարելը՝   
կհանգեցնի՝
ա)   նախորդ օրացուցային տարում   մինչև 100 000 լարի եկամուտ ունեցող ֆիզիկական անձի տուգանման՝ 2 000 լարիի չափով,
բ)  նախորդ օրացուցային տարում 100 000 լարի կամ ավելի եկամուտ ունեցող ֆիզիկական անձի տուգանման՝ 4 000 լարիի չափով,   
գ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված աահ-ով հարկվող գործարքների ընդհանուր գումարը չի գերազանցում 100 000 լարին,   տուգանման՝ 4 000 լարիի չափով,   
դ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված աահ-ով հարկվող գործարքների ընդհանուր գումարը  գերազանցում  է 100 000 լարին, բայց չի գերազանցում    500 000 լարին, տուգանման՝ 10 000 լարիի չափով, 
ե) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված աահ-ով հարկվող գործարքների ընդհանուր գումարը գերազանցում է 500 000 լարին, տուգանման՝ 14 000 լարիի չափով,
զ) ցանկացած այլ գործատուի, այդ թվում՝ աահ վճարող չգրանցված անձի (բացառությամբ ֆիզիկական անձի) տուգանման՝ 2 000 լարիի չափով։   
2. Սույն հոդվածի 1-ին կետով նախատեսված խախտման համար վարչական տույժի նշանակումից հետո 1 օրացուցային տարվա ընթացքում նույն արարքի կրկական կատարումը՝ 
կհանգեցնի տուգանման համապատասխան ցուցումը չկատարելու համար սահմանված տուգանքի կրկնակի չափով։  
2020 թվականի սեպտեմբերի 29-ի Վրաստանի №7179 օրգանական օրենք – կայք, 05.10.2020թ.
Հոդված 22. Վրաստանի կառավարության կողմից հաստատված տեխնիկական կանոնակարգով (կանոնակարգերով) սահմանված աշխատանքի անվտանգության նորմերի խախտումը
1. Վրաստանի կառավարության կողմից հաստատված տեխնիկական կանոնակարգով (կանոնակարգերով) սահմանված աշխատանքի անվտանգության նորմերի խախտումը, եթե ձեռնարկությունում չկա կրիտիկական անհամապատասխանություն․ 
կհանգեցնի նախազգուշացման։
2. Իրավախախտի կողմից սույն հոդվածի 1-ին կետով նախատեսված նախազգուշացման հիման վրա տրված ցուցումների չկատարումը.
ա) ոչ էական անհամապատասխանության դեպքում կհանգեցնի՝
ա.ա) նախորդ օրացուցային տարում մինչև 100 000 լարի եկամուտ ունեցող ֆիզիկական անձի տուգանման՝ 100 լարիի չափով, բայց ոչ ավելի, քան 2 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
ա.բ) նախորդ օրացուցային տարում մինչև 100 000 լարի կամ ավելի եկամուտ ունեցող ֆիզիկական անձի տուգանման՝ 200 լարիի չափով, բայց ոչ ավելի, քան 4 000 լարիի՝    Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար,
ա.գ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը չի գերազանցում 100 000 լարին, տուգանման՝  200 լարիի չափով, բայց ոչ ավելի, քան 4 000 լարիի   չափով՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
ա.դ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 100 000 լարին,  բայց չի գերազանցում 500 000 լարին, տուգանման՝   4 00  լարիի  չափով, բայց ոչ ավելի, քան 6 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
ա.ե) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 500 000 լարին,   տուգանման՝ 600  լարիի  չափով, բայց ոչ ավելի, քան 8 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
ա.զ) ցանկացած այլ գործատուի, այդ թվում, այն անձի, որը չի գրանցված որպես աահ վճարող (բացառությամբ ֆիզիկական անձի), տուգանման՝ 100 լարիի չափով, բայց ոչ ավելի, քան  2 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
բ) էական անհամապատասխանության դեպքում դա հանգեցնում է՝
բ.ա) նախորդ օրացուցային տարում մինչև 100 000 լարի եկամուտ ունեցող ֆիզիկական անձի տուգանման՝ 400 լարիի չափով, բայց ոչ ավելի, քան 3 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
բ.բ) նախորդ օրացուցային տարում մինչև 100 000 լարի կամ ավելի եկամուտ ունեցող ֆիզիկական անձի տուգանման՝ 800 լարիի չափով, բայց ոչ ավելի, քան 6 000 լարիի՝    Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար,
բ.գ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը չի գերազանցում 100 000 լարին, տուգանման՝  800 լարիի չափով, բայց ոչ ավելի, քան 6000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
բ.դ) որպես աահ վճարող գրանցված անձի (բացառությամբ ֆիզիկական անձի), որի կողմից  նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 100 000 լարին,  բայց չի գերազանցում 500 000 լարին, տուգանման՝ 900  լարիի  չափով, բայց ոչ ավելի, քան 10 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
բ.ե) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 500 000 լարին,   տուգանման՝    1 000 լարիի  չափով, բայց ոչ ավելի, քան 14 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
բ.զ) ցանկացած այլ գործատուի, այդ թվում, այն անձի, որը չի գրանցված որպես աահ վճարող (բացառությամբ ֆիզիկական անձի), տուգանման՝ 400 լարիի չափով, բայց ոչ ավելի, քան  3 000 լարիի՝ Վրաստանի կառավարության կողմից հաստատված համապատասխան տեխնիկական կանոնակարգով սահմանված յուրաքանչյուր պայմանը չկատարելու համար։
3. Վրաստանի կառավարության կողմից հաստատված տեխնիկական կանոնակարգով (կանոնակարգերով) սահմանված աշխատանքի անվտանգության նորմերի կրիտիկական անհամապատասխանությունը՝
կհանգեցնի աշխատանքային գործընթացի կասեցման։
4. Սույն հոդվածի 3-րդ կետով նախատեսված խախտման համար վարչական տույժի կիրառումից հետո 2 օրացուցային տարվա ընթացքում կրիտիկական անհամապատասխանության հայտնաբերումը՝
 կհանգեցնի աշխատանքային գործընթացի կասեցման և.
ա) ըստ նախորդ օրացուցային տարվա՝   մինչև 100 000 լարի եկամուտ ունեցող ֆիզիկական անձի տուգանման՝ 10 000 լարիի չափով,  
բ) ըստ նախորդ օրացուցային տարվա՝   մինչև 100 000 լարի կամ ավել եկամուտ ունեցող ֆիզիկական անձի տուգանման՝ 20 000 լարիի չափով,
գ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը չի գերազանցում 100 000 լարին, տուգանման՝  20 000 լարիի չափով,  
դ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 100 000 լարին,  բայց չի գերազանցում 500 000 լարին, տուգանման՝  30 000 լարիի  չափով,  
ե) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 500 000 լարին,   տուգանման՝               5 0 000 լարիի  չափով,  
զ) ցանկացած այլ գործատուի, այդ թվում, այն անձի, որը չի գրանցված որպես աահ վճարող (բացառությամբ ֆիզիկական անձի), տուգանման՝ 10 000  լարիի չափով,  
5. Սույն հոդվածի 1-ին կետով նախատեսված խախտման համար վարչական տույժի նշանակումից հետո 1 օրացուցային տարվա ընթացքում   նույն արարքի կրկնական կատարումը՝ 
կհանգեցնի   տուգանման՝ համապատասխան ցուցումը չկատարելու համար սահմանված տուգանքի կրկնապատիկի չափով։
2020 թվականի սեպտեմբերի 29-ի Վրաստանի № 7179 օրգանական օրենք – կայք, 05.10.2020թ․
Հոդված 23. Սույն օրենքով նախատեսված պահանջների խախտումը
1. Սույն օրենքով նախատեսված պահանջների խախտումը, բացառությամբ սույն հոդվածի 4-րդ կետով նախատեսված դեպքերի՝
հանգեցնում է նախազգուշացման։
2. Իրաավախախտի  կողմից սույն հոդվածի 1-ին կետով նախատեսված նախազգուշացման հիման վրա տրված ցուցումը չկատարելը՝  
կհանգեցնի.
ա) նախորդ օրացուցային տարում մինչև 100 000 լարի   եկամուտ ունեցող ֆիզիկական անձի տւգանման՝  200 լարիի չափով,    բայց ոչ ավելի, քան 2 000 լարիի՝ սույն օրենքով նախատեսված յուրաքանչյուր պահանջի չկատարման համար,  
բ) նախորդ օրացուցային տարում մինչև 100 000 լարի  կամ ավելի եկամուտ ունեցող ֆիզիկական անձի տուգանման՝  200 լարիի չափով,    բայց ոչ ավելի, քան 4 000 լարիի չափով՝ սույն օրենքով նախատեսված յուրաքանչյուր պահանջի չկատարման համար,  
գ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը չի գերազանցում 100 000 լարին, տուգանման՝ 200 լարիի չափով, բայց ոչ ավելի, քան 4 000 լարիի,  սույն օրենքով նախատեսված յուրաքանչյուր պահանջի չկատարման համար,  
դ) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 100 000 լարին,  բայց չի գերազանցում 500 000 լարին, տուգանման՝ 600 լարիի չափով, բայց ոչ ավելի, քան 10 000 լարիի, սույն օրենքով նախատեսված յուրաքանչյուր պահանջի չկատարման համար,  
ե) որպես աահ վճարող գրանցված անձի (բացառությամբ ֆիզիկական անձի), որի կողմից նախորդ   անընդմեջ 12  օրացուցային ամիսների ընթացքում իրականացված, աահ-ով հարկման ենթակա գործարքների ընդհանուր գումարը   գերազանցում է 500 000 լարին,   տուգանման՝                1 000 լարիի  չափով,  բայց ոչ ավելի, քան 14 000 լարիի, սույն օրենքով նախատեսված յուրաքանչյուր պահանջի չկատարման համար,  
զ) ցանկացած այլ գործատուի, այդ թվում, այն անձի, որը չի գրանցված որպես աահ վճարող (բացառությամբ ֆիզիկական անձի), տուգանման՝ 100  լարիի չափով,  բայց ոչ ավելի, քան 2 000 լարիի, սույն օրենքով նախատեսված յուրաքանչյուր պահանջի չկատարման համար,  
3․ Սույն հոդվածի 1-ին կետով նախատեսված խախտման համար վարչական տույժի կիրառումից հետո 1 օրացուցային տարվա ընթացքում  նույն արարքի կրկնակի կատարումը՝
կհանգեցնի տուգանման՝ համապատասխան ցուցումը չկատարելու համար սահմանված տուգանքի կրկնապատիկի չափով։
4. Միջին ծանրության, ծանր, մահվան ելքով    կամ զանգվածային դժբախտ պատահարի տեղի ունենալուց հետո 24 ժամվա ընթացքում գործատուի կողմից վերահսկիչ մարմնին համապատասխան դժբախտ պատահարի մասին չտեղեկացնելու դեպքում կիրառվում է սույն հոդվածի 2-րդ կետով նախատեսված համապատասխան վարչական տույժը։
2020 թվականի սեպտեմբերի 29-ի Վրաստանի №7179 օրգանական օրենք – կայք, 05.10.2020թ․
Գլուխ VIII
Անցումային և եզրափակիչ դրույթներ
Հոդված 24. Անցումային դրույթներ
1. Մինչև 2019 թվականի սեպտեմբերի 1-ը սույն օրենքը տարածվում է  ավելացված վտանգ պարունակող  ծանր, վնասակար և վտանգավոր պայմաններով աշխատանքների նկատմամբ։  
2. Մինչև 2019 թվականի սեպտեմբերի 1-ը՝
ա) Սույն օրենքում օգտագործված «գործատու» տերմինը նշանակում է «Վրաստանի աշխատանքային օրենսգիրք» Վրաստանի օրգանական օրենքով նախատեսված  ֆիզիկական կամ իրավաբանական անձ,   կամ անձանց միավորում, որի համար աշխատանքային պայմանագրի հիման վրա կատարվում է որոշակի աշխատանք։
բ) Սույն օրենքում օգտագործված «աշխատող» տերմինը նշանակում է «Վրաստանի աշխատանքային օրենսգիրք» Վրաստանի օրգանական օրենքով նախատեսված  ֆիզիկական անձ,   որը գործատուի համար աշխատանքային պայմանագրի հիման վրա կատարում է որոշակի աշխատանք։ 
3. Մինչև 2019 թվականի սեպտեմբերի 1-ը՝
ա) վերահսկող մարմնի կողմից աշխատանքի անվտանգության նորմերի պահպանման ստուգման վրա չեն տարածվում «Ձեռնարկատիրական գործունեության վերահսկողության մասին» Վրաստանի օրենքի 3-րդ հոդվածի 2-րդ կետի պահանջները,   եթե ստուգումն իրականացվում է․
ա.ա) ընտրողական վերահսկողությամբ օրացուցային տարվա ընթացքում մեկ անգամ,
ա.բ) կրկնակի ստուգման նպատակով ողջամիտ ժամկետի սահմաններում, 
ա.գ) աշխատանքային տարածքում  դժբախտ պատահարի ժամանակ,
բ) ընտրողական վերահսկողության ենթակա գործատուների ցանկը հանրային տեղեկատվություն չէ,
գ) ընտրողական վերահսկողության կարգն ու պայմանները սահմանում է Վրաստանի կառավարությունը։
Հոդված 25. Ընդունվելիք/հրապարակվելիք նորմատիվ ակտեր
1. Վրաստանի կառավարությունը՝
ա) մինչև 2019 թվականի սեպտեմբերի 1-ն ապահովի՝
ա.ա) սույն օրենքի 2-րդ հոդվածի 1-ին կետով նախատեսված Ռիսկերի գնահատման կարգի հաստատումը,
ա.բ) սույն օրենքի 16-րդ հոդվածի 2-րդ կետի «բ․բ» ենթակետով նախատեսված Մոնիտորով սարքավորումներով   աշխատելիս անվտանգության և առողջության պահպանության նվազագույն պահանջների վերաբերյալ վարչաիրավական ակտի ընդունումը,
ա.գ) սույն օրենքի 16-րդ հոդվածի 5-րդ կետով նախատեսված Աշխատանքային տարածք  մուտք գործելու և ստուգելու կարգի և պայմանների հաստատումը,
ա.դ) Աշխատանքային օրենսդրության և պայմանների վերահսկողություն իրականացնող  հանրային իրավունքի իրավաբանական անձի գործունեությունը կարգավորող օրենսդրական ակտի նախագծի պատրաստումը և ներկայացումը Վրաստանի խորհրդարանին։  
բ) Մինչև 2020 թվականի սեպտեմբերի 1-ն ապահովի՝
բ.ա) սույն օրենքի 16-րդ հոդվածի 2-րդ կետի «բ.ա» ենթակետով նախատեսված Աշխատավայրում   անհատական ​​պաշտպանիչ միջոցների օգտագործման ժամանակ անվտանգության և առողջության պաշտպանության նվազագույն պահանջների վերաբերյալ վարչաիրավական ակտի ընդունումը,
բ.բ) սույն օրենքի 16-րդ հոդվածի 2-րդ կետի «բ.գ» ենթակետով նախատեսված   Աշխատավայրում անվտանգության և/կամ առողջության պաշտպանության հետ կապված ցուցանակների տեղադրման նվազագույն պահանջների վերաբերյալ վարչաիրավական ակտի ընդունումը, 
գ) մինչև 2021 թվականի սեպտեմբերի 1-ն ապահովի՝
գ.ա) սույն օրենքի 16-րդ հոդվածի 2-րդ կետի «բ.ա» ենթակետով նախատեսված   Աշխատավայրում աշխատանքային սարքավորումների օգտագործման ժամանակ անվտանգության և առողջության նվազագույն պահանջների վերաբերյալ վարչաիրավական ակտի ընդունում,
գ.բ) սույն օրենքի 16-րդ հոդվածի 2-րդ կետի «բ․բ» ենթակետով նախատեսված Ժամանակավոր կամ շարժական շինհրապարակների անվտանգության և առողջության նվազագույն պահանջների վերաբերյալ վարչաիրավական ակտի ընդունում,  
գ.գ) սույն օրենքի 16-րդ հոդվածի 2-րդ կետի «բ.ե» ենթակետով նախատեսված Աշխատողների ֆիզիկական ագենտով (թրթռում) առաջացած հնարավոր ռիսկերի  ենթարկելու հետ կապված անվտանգության և առողջության պահպանության նվազագույն պահանջների վերաբերյալ վարչաիրավական ակտի ընդունում,  
դ) Մինչև 2022 թվականի սեպտեմբերի 1-ն ապահովի՝
դ.ա) սույն օրենքի 16-րդ հոդվածի 2-րդ կետի «բ.դ» ենթակետով նախատեսված Աշխատավայրում ասբեստի ազդեցության հետ կապված ռիսկերից աշխատողների պաշտպանության վերաբերյալ վարչաիրավական ակտի ընդունում,  
դ.բ) սույն օրենքի 16-րդ հոդվածի 2-րդ կետի «բ.ե» ենթակետով նախատեսված Ֆիզիկական նյութով (արհեստական ​​օպտիկական ճառագայթումով) հարուցված աշխատողներին հնարավոր ռիսկի տակ դնելու հետ կապված   անվտանգության և առողջության պաշտպանության նվազագույն պահանջների վերաբերյալ վարչաիրավական ակտի ընդունում,  
դ.գ) սույն օրենքի 16-րդ հոդվածի 2-րդ կետի «բ.ը» ենթակետով նախատեսված Պայթուցիկ մթնոլորտի պատճառով հնարավոր  ռիսկի տակ գտնվող  աշխատողների անվտանգության և առողջության պահպանության բարելավման նպատակով սահմանվելիք նվազագույն պահանջների վերաբերյալ վարչաիրավական ակտի ընդունում,  
դ.դ) սույն օրենքի 16-րդ հոդվածի 2-րդ կետի «բ.թ» ենթակետով նախատեսված բեռը ձեռքով բարձրացնելիս անվտանգության և առողջության պահպանության նվազագույն պահանջների վերաբերյալ վարչաիրավական ակտի ընդունում,  
ե) Մինչև 2023 թվականի սեպտեմբերի 1-ն ապահովել՝
ե.ա) սույն օրենքի 16-րդ հոդվածի 2-րդ կետի «բ.դ» ենթակետով նախատեսված աշխատավայրում քաղցկեղածին, մուտագեն և կենսաբանական նյութերի ազդեցության հետ կապված ռիսկերից աշխատողներին պաշտպանելու վերաբերյալ վարչաիրավական ակտի ընդունում,  
ե.բ) սույն օրենքի 16-րդ հոդվածի 2-րդ կետի «բ.ե» ենթակետով նախատեսված Ֆիզիկական նյութերով (աղմուկ, էլեկտրամագնիսական դաշտեր) հարուցված աշխատողներին հնարավոր ռիսկի տակ դնելու հետ կապված անվտանգության և առողջության պահպանության նվազագույն պահանջների վերաբերյալ վարչաիրավական ակտի ընդունում,  
ե.բ) սույն օրենքի 16-րդ հոդվածի 2-րդ կետի «բ.ե» ենթակետով նախատեսված   Ֆիզիկական ագենտներով (աղմուկով, էլեկտրամագնիսական դաշտով) հարուցված հնարավոր ռիսկի տակ աշխատողին դնելու հետ   կապված անվտանգության և առողջության պահպանման նվազագույն պահանջների մասին   վարչաիրավական ակտի ընդունում,   
[bookmark: _GoBack]ե.գ) սույն օրենքի 16-րդ հոդվածի 2-րդ կետի «բ.է» ենթակետով նախատեսված Աշխատավայրում քիմիական, ֆիզիկական և կենսաբանական ագենտների ազդեցությամբ հարուցված ռիսկերից աշխատողների պաշտպանության մասին   վարչաիրավական ակտի ընդունում։
2. Նախարարը մինչև 2019 թվականի սեպտեմբերի 1-ն ապահովի   սույն օրենքի 5-րդ հոդվածի 6-րդ, 7-րդ և 9-րդ կետերով և սույն օրենքի 6-րդ հոդվածի 1-ին կետով նախատեսված վարչաիրավական ակտերի հրապարակում։  
3. «Աշխատանքի անվտանգության մասին» 2018 թվականի մարտի 7-ի Վրաստանի օրենքի հիման վրա ընդունված/հրապարակված ենթաօրենսդրական ակտերը պահպանում են իրենց իրավական ուժը։ 
Հոդված 26. Ուժը կորցրած  նորմատիվ ակտ
Ուժը կորցրած հայտարարվի «Աշխատանքի անվտանգության մասին» 2018 թվականի մարտի 7-ի Վրաստանի օրենքը   (Վրաստանի օրենսդրական տեղեկատու,   (www.matsne.gov.ge), 21.03.2018, գրանցման ծածկագիր՝ 270000000.05.001.018780):

Հոդված 27. Օրենքն ուժի մեջ մտնելը
1. Սույն օրենքը, բացառությամբ սույն օրենքի 2-րդ հոդվածի 1-ին կետի, 3-րդ հոդվածի «ա» և «բ» ենթակետերի և 16-րդ հոդվածի 5-րդ և 6-րդ կետերի, ուժի մեջ   մտնի հրապարակման պահից։
2. Սույն օրենքի 2-րդ հոդվածի 1-ին կետը, 3-րդ հոդվածի «ա» և «բ» ենթակետերը և 16-րդ հոդվածի 5-րդ և 6-րդ կետերն ուժի մեջ  մտնեն 2019 թվականի սեպտեմբերի 1-ից:
Վրաստանի նախագահ Սալոմե Զուրաբիշվիլի
Թբիլիսի,
19 փետրվարի, 2019թ․
N4283-IIՆ    

